
Маринэщ.

Къэбэрдей-Балъкъэр Республикэм 
и Iэтащхьэ КIуэкIуэ Казбек щIына-
лъэм щыпсэу ныбжьыщIэхэм Уры-
сейм и щIалэгъуалэм я махуэм 
 хъуэхъу псалъэкIэ захуигъэзащ:

«Ныбжьэгъу лъапIэхэ! ЩIалэгъуа-
лэм и махуэмкIэ сынывохъуэхъу!

Зи зэхэщIыкIыр лъагэ, гуащIафIэу 
щыт, жэрдэмщIакIуэу къэув Къэбэр-
дей-Балъкъэрым и щIалэгъуалэр, ди 
щIалэхэмрэ хъыджэбзхэмрэ, щIэны-
гъэми, щэнхабзэми, гъуазджэми, 
спортми ехъулIэныгъэ лъагэхэр сыт 
щыгъуи щагъэлъагъуэ, ди щIына-
лъэм зиужьыным, жылагъуэ псэукIэр 
егъэфIэкIуэным я гуащIэ халъхьэ.

ПщIэ щхьэхуэ яхуэфащэщ икIи 
 хэхауэ я цIэр къиIуапхъэщ волонтёр 
IэнатIэм Iут ди щIалэгъуалэм. Зи 
Iуэху хуэмыщIахэм зыщIагъэкъуэну, 
гулъытэ хуэныкъуэ цIыхухэм ядэIэ-
пыкъуну хуэхьэзыр ныбжьыщIэхэр 
сыт и лъэныкъуэкIи щапхъэ мэхъу. 
Дызэрыт лъэхъэнэ гугъур цIыхухэм 

ящыгъэпсынщIэным, дунейр зэщIэ-
зыщта пандемием и ягъэу жыла-
гъуэм екIар гъэмэщIыным хуэунэтIа-
уэ абы яхузэфIэкIар къыпхуэмылъы-
тэну инщ, лъапIэщ, лIыгъэ пэлъы -
тэщ.

ЩIалэгъуалэр дэзыхьэх Iуэхугъуэ-
хэр дэIыгъыным, ябгъэдэлъ гъэсэны-
гъэмрэ зэфIэкIымрэ зегъэужьыным 
хуэгъэзауэ ди щIыналъэми къэрал -
ми нобэ лэжьыгъэ куэд щызэфIа-
гъэкI.

Шэч къытесхьэркъым фи гуащIэм, 
щIэныгъэм, лъэкIым щIэупщIэ зэра-
Iэнум, ар къыщывгъэлъэгъуэн Iэна-
тIэ, фигуми фи псэми фIэпихыу, зэ-
рывгъуэтынум, фыщалъхуа Къэбэр-
дей-Балъкъэрым фи сэбэп зэрев-
гъэкIынум.

ЩIалэгъуалэм си гуапэу сыныво-
хъуэхъу узыншагъэ быдэ фиIэну, фи 
 гуащIэдэкI и шхыгъуэ куэдрэ фихуэ-
ну, гуращэрэ гугъапIэ дахэу фиIэр 
псори къывэхъулIэну!»

ПщIэ зыхуэтщI еджапIэр къэзыуххэ!
Нобэрей махуэм пIейтеиныгъэ 

 мащIэ хэлъми, гуимыхужщ дэтхэнэ 
зым кIи. КъызэвнэкI еджапIэм щеф-
хьэкIа илъэсхэр фи гъащIэм и 
IэфIыпIэм щыщщ, абы къывита 
 гухэхъуэмрэ гуфIэгъуэмрэ зэфлъыт 
щыIэнукъым, гуапагъэрэ нэщхъы-
фIагъэрэ хэлъу куэдрэ фигу къэ-
кIыжынущ. Къыфщхьэщыта фи 
егъэджакIуэхэм, гъэсакIуэхэм, 
ущия кIуэ хэм, фи ехъулIэныгъэ псо-
ри гурэ псэкIэ зыхащIэу, къыфхуэгу-
мащIэу икIи къывдэгуфIэу къывб-
гъэдэтахэм фIыщIэ яхуфщIу, къывб-
гъэдалъхьа щIэныгъэр вгъэлъапIэу 
фызэрыхъунум шэч къытесхьэр-
къым.

Нобэ фэ балигъ гъащIэм фыхохьэ. 
АдэкIэ IэщIагъэ фхуэхъунур, фызыте-
увэну гъуэгур къыхэфхыну къыфпэ-
щылъщ. ДяпэкIэ фиIэну сыт хуэдэ 
ехъулIэныгъэми и лъабжьэу щыты-

нур еджапIэм фыщыщIэса илъэсхэм 
къыхэфха дерсхэрщ. Зэман гъунэ-
гъум къриубыдэу фэ фи пщэ дэфлъ-
хьэжынущ фыщалъхуа икIи фыкъы-
щыхъуа хэкум хуэгъэзауэ фхьыну 
жэуаплыныгъэр. Сыхуейт IэщIагъэр 
къыхэфх къудей мыхъуу, фи зэ-
фIэкIымрэ лъэкIыныгъэмрэ наIуэ 
къэзыщIын IэнатIэ зэвгъэгъуэтыну, 
ехъулIэныгъэу абдеж щызыIэрывгъэ-
хьэнум цIыхумрэ фыщалъхуа щIы-
налъэмрэ яфI къыхэкIыну. Фы зэ-
мыблэж, фи щIэныгъэм хэвгъа хъуэ, 
феджэ, зывужь, къалэнхэр зы хуэв-
гъэувыж, ахэр гушхуэныгъэ фхэ лъу 
зэвгъэхъулIэ.

Гуми псэми къыбгъэдэкIыу фэри, 
фи адэ-анэхэми, фи егъэджа кIуэ хэм-
рэ гъэсакIуэхэмрэ сыныво хъуэхъу 
еджа пIэр къызэрывухамкIэ. Фи гъуэ-
гур дахэу, нэхуу, къабзэу ефхьэкIыну, 
ехъулIэныгъэр фи куэду фыпсэуну си 
гуапэщ! Гъуэгу махуэ!

Къэбэрдей-Балъкъэр Республикэм и Iэтащхьэ КIуэкIуэ 
Казбек КъБР-м и Парламентым Зэрызыхуигъазэм къы-
зэрыхигъэщащи, дызэрыт лъэхъэнэр сыт хуэдизу  
 гугъуми, дэтхэнэ зы цIыхуми щыпсэу щIыналъэм и 
 пащхьэ щиIэ къалэныр зыхищIэу, и къэкIуэнум хуэла -
жьэу щытыпхъэщ. КъытщIэхъуэ щIэблэм бгъэдэлъ зэ-
фIэкIымрэ лъэкIыныгъэмрэ яхуэфащэ гулъытэ ягъуэ-
тыныр, щIалэгъуалэм сыт и лъэныкъуэкIи защIэгъэ-
къуэныр Iуэхушхуэу къилъытащ Iэтащхьэм. КъБР-м и 
еджапIэ нэхъыщхьэхэм къэралым и мылъкукIэ щеджэм 
я бжыгъэр нэхъыбэ щIыныр КIуэкIуэ Казбек иджыбла-
гъэ къыхилъхьа жэрдэмщ.

УФ-м и Президентым Федеральнэ Зэхуэсым зыщыхуи-
гъазэм гулъытэ хэха хуищIат курыт щIэныгъэ зэзыгъэгъуэ-
тауэ мы гъэм къыщIэкIхэм ящыщу процент 60-р къэралым 
и мылъкукIэ еджапIэ нэхъыщхьэхэм щIэтIысхьэну Iэмал 
зэраIэм. КъыкIэлъыкIуэну илъэситIым а бжыгъэр зэрыхэ-
хъуэнури къыхигъэщат абы. Къэралым мылъку зыхухих, 
IэщIагъэ щрагъэгъуэт еджапIэхэм щIэтIысхьэфынухэм я 
бжыгъэм и гугъу пщIымэ, ар цIыху мин 45-м нызэрохьэс, 
абыхэм ящыщу процент 70-р УФ-м и щIыналъэхэм ит еджа-
пIэхэм яйщ.

Бэрбэч ХьэтIутIэ и цIэр зезыхьэ Къэбэрдей-Балъкъэр 
къэрал университетым къэрал мылъкукIэ еджэм я бжыгъэр 
проценти 10-кIэ нэхъыбэ щыхъуащ. ЩIэтIысхьэгъуэм пыщIа 
Iуэхугъуэхэр КъБКъУ-м мэкъуауэгъуэм и 20-м щыщIидзащ. 
Мы гъэм зэрыщIэтIысхьэ щIыкIэхэм зэхъуэкIыныгъэ 
 игъуэтащ - абитуриентхэм я тхылъымпIэхэр къызэрыIахыр 
пэIудзауэщ, «Къэрал Iуэхутхьэбзэхэр» сервисым и Iэмал -
хэр хэлъущ.

КъБКъУ-м 2021 гъэм ирихьэлIэу IэщIагъэ щрагъэ гъуэт 
еджапIэхэм унэтIыныгъэ 23-кIэ егъэджэныгъэр щы зэ-
треублэ, щIэныгъэ нэхъыщхьэ щрагъэгъуэт бакалавриат, 
специалитет, магистратурэ IэнатIэхэм а лэжьыгъэр унэ-
тIыныгъэ 87-кIэ къыщызэрагъэпэщ, аспирантурэм - унэ-
тIыныгъэ 22-кIэ, ординатурэм - 39-кIэ еджэныгъэ Iуэхухэр 
щаубзыху. Псори зэгъусэу къапщтэмэ, КъБКъУ-м къэрал 
мылъкукIэ щеджэхэм я бжыгъэр 1340-м нэсынущ.

КIуэкIуэ Валерэ и цIэр зезыхьэ Къэбэрдей-Балъкъэр къэ-
рал мэкъумэш университетым мы гъэм егъэджэныгъэм щIэ 
хилъхьащ - «Экономикэ шынагъуэншагъэмрэ ар зэрызэ-
рагъакIуэ Iэмалхэмрэ» унэтIыныгъэр. ЩIэныгъэ нэхъыщ -
хьэ мыбдеж унэтIыныгъэ 23-кIэ щызэбгъэгъуэтыну Iэмал 
щы Iэщ, а бжыгъэм щыщу зыр специалитет IэнатIэм ейщ. 
ЩIэныгъэ нэхъыщхьэ зэрызрагъэгъуэт программэхэм тету 
къэрал мылъкукIэ КъБКъМУ-м цIыху 471-рэ щеджэфынущ, 
магистратурэм и программэмкIэ - цIыху 82-м хуэдиз кIуэ-
фынущ.

УФ-м щIэныгъэмрэ щIэныгъэ нэхъыщхьэ егъэгъуэты-
нымкIэ и министр Фальков Валерий зэрыжиIэмкIэ, 2021 
гъэм къэралым мылъку хухихкIэрэ къызэрагъэпэщ егъэ-
джэныгъэм унэтIыныгъэу хэлъхэм ящыщу тхум нэхъ щIэ-
упщIэ яIэщ: егъэджэныгъэмрэ щэнгъасэ лэжьыгъэмрэ, ин-
форматикэмрэ къызэралъытэ техникэмрэ, медицинэмрэ 
узыншагъэр хъумэнымрэ, электроникэр, радиотехникэр, 
зэпыщIэныгъэ Iэмалхэр.

ШУРДЫМ Динэ.

ХьэфIыцIэ М. М. теухуауэ

Къэбэрдей-Балъкъэр Республикэм 
и Правительствэм и Унафэ

№253-рп
2021 гъэм            мэкъуауэгъуэм и 18-м

Налшык къалэ

«Адыгэ псалъэ» газетым и Уставым, Къэбэрдей- 
Балъкъэр Республикэм и Парламентым 2012 гъэм 
щэкIуэгъуэм и 12-м къищта Унафэ №1325-П-П-мкIэ, 
Къэбэрдей-Балъкъэр Республикэм и Правительствэм 
2013 гъэм мэлыжьыхьым и 17-м къыдигъэкIа Унафэ 
№224-рп-мкIэ къащтам и 6.1 пунктым тету «Адыгэ 
 псалъэ» газетым и редактор нэхъыщхьэ къулыкъур 
щхьэщыхын ХьэфIыцIэ Мухьэмэд Мусэбий и къуэм.

     Къэбэрдей-Балъкъэр Республикэм
     и Правительствэм и УнафэщI           МУСУКОВ Алий

КъБР-м и Парламентым щызэIу-
щIащ Пашэхэм «Кавказым и къуэ-
кIуэнур» я щIыналъэ зэхуаку клу-
бым хэтхэмрэ МГИМО-м Дунейпсо 
къэхутэныгъэхэмкIэ и институтым 
Евро-атлантикэ шынагъуэнша-
гъэмкIэ и центрым и щIэныгъэ 
 лэ жьакIуэ нэхъыщхьэ, Горчаков 
А.М. и цIэр зезыхьэ ЦIыхубэ ди-
пломатием зыщIэгъэкъуэнымкIэ 
фондым и эксперт Маркендонов 
Сергейрэ.

ЗЭIУЩIЭМ хэтащ КъБР-м и Пар-
ламентым и УнафэщI Егоровэ Та-
тьянэ, УФ-м и Президентым и пол-
номочнэ лIыкIуэу КИФЩI-м щы Iэм 
жылагъуэ проектхэр гъэзэ щIэнымкIэ 
и департаментым и  эксперт Само-
фаловэ Светланэ, Гор чаков А.М. и 
цIэр зезыхьэ ЦIыхубэ  дипломатием 
зыщIэгъэкъуэнымкIэ фондым и про-
граммэхэм я унафэщI Карслиевэ 
Викторие. 

Къызэхуэсахэм фIэхъус ярихащ 
Егоровэ Татьянэ:

- Нобэ КъБР-м и Парламентым и 
хьэщIэщ Пашэхэм «Кавказым и 
 къуэкIуэнур» я щIыналъэ зэхуаку 
клубым хэтхэр. Къыхэгъэщыпхъэщ, 
«Урысейм и пашэхэр» къэралпсо 
зэхьэзэхуэм, щIалэгъуалэ зэхы хьэ-
хэм, IэщIагъэлIхэм я зэпеуэхэм 

КъБР-м и Iэтащхьэ КIуэкIуэ Казбек Къэ-
бэрдей-Балъкъэр Республикэм щыIэ эпиде-
миологие щытыкIэм теухуауэ оперативнэ 
зэIущIэ иригъэкIуэкIащ. 

ЗЭХЫХЬЭМ хэтащ «Роспотребнадзор»-м и 
управленэу Къэбэрдей-Балъкъэр Республи -
кэм щыIэм и унафэщI Пагуэ Жыраслъэн, 
 КъБР-м и Правительствэм и УнафэщIым и 
 къуэдзэ Хъубий Марат, республикэм узынша-
гъэр хъумэнымкIэ и министр Къалэбатэ Рус-
там, муниципальнэ щIыналъэхэм я Iэтащ хьэ-
хэр.

Пагуэ Жыраслъэн жиIащ щIыналъэхэм сы-
маджэхэм я бжыгъэм зэрыщыхэхъуэр. Респуб-
ликэм и санитар дохутыр нэхъыщхьэм къызэ-
рыхигъэщамкIэ, коронавирус узыфэ зэрыцIа-
лэм земыгъэубгъунымкIэ хэкIыпIэ нэхъыщхьэу 
щыIэр вакцинэхэр зыхегъэлъхьэнырщ. 

Хъубий Марат и гугъу ищIащ промышленнэ, 
мэкъумэш хозяйствэмкIэ IуэхущIапIэхэм эпи-
демие щытыкIэр екIакIуэмэ, жылагъуэм я 
узыншагъэр хъума хъун, производствэр къы зэ-
темыувыIэн папщIэ узыфэм зэрыпэщIэт мас-
тэр зэхегъэлъхьэным иIэ мыхьэнэм теухуауэ 
жыджэру лэжьыгъэ зэрыщрагъэкIуэкIым.

Республикэм вакцинэр щыхалъхьэ щIыпIэу 
51-рэ къыщызэIуахащ, ахэр зыгъэпсэхугъуэ 
 махуэ ямыIэу мэлажьэ, зи узыншагъэм къи-

мыхьхэм я унэхэм, IуэхущIапIэхэм мастэр хэ-
зыIу гупхэр макIуэ. Иджыпсту къагъэсэбэп 
«Спутник-V», «ЭпиВакКорона», «КовиВак» вак-
цинэхэр - щхьэж зыхуейр къыхихыну хуитщ. 
Тхьэ махуэ блэкIам мастэ хэлъхьэгъуэу 13800-
рэ къаIэрыхьащ, ахэр вакцинэхэр цIыхухэм 
щрахьэлIэ щIыпIэ хэхахэм трагуэшащ. Мыгу-
вэу иджыри къыхуашэнущ.

Мы махуэхэм ирихьэлIэу вакцинэр зыхра-
гъэлъ хьащ республикэм щыпсэу цIыху 
 64554-м, абыхэм ящыщу 39125-м етIуанэ Iыхьэ-
ри ящIэкIащ. БлэкIа тхьэмахуэм къриубыдэу 
узыфэ зэрыцIалэм зэрыпэщIэт мастэр хаIуащ 
цIыху мин 14-м нэблагъэм, ику иту махуэ къэс 
вакцинэр зэзыхьэлIэхэр минитIым щIегъу.

КъБР-м и Iэтащхьэ КIуэкIуэ Казбек зэIущIэм 
хэтхэм ягу къигъэкIыжащ узыфэм пэщIэтыфын 
папщIэ зэман кIэщIым къриубыдэу цIыху мин 
270-м нэхърэ мынэхъ мащIэм вакцинэр халъ-
хьэн зэрыхуейр. Республикэм и Iэтащхьэм 
къалэ, щIыналъэ администрацэхэм я унафэщI-
хэм пщэрылъ ящищIащ вакцинэр зыхегъэлъ-
хьэным и сэбэпынагъыр жылагъуэм я деж 
 нахьэсыну. «Ди къарур зэщIэдгъэуIуэу лэжьы-
гъэр щIэдгъэхуэбжьэн хуейщ а унэтIыныгъэм-
кIэ», - къыхигъэщащ КIуэкIуэ Казбек.

КъБР-м и Iэтащхьэмрэ
Правительствэмрэ я пресс-IуэхущIапIэ.

Уз  зэрыцIалэм  пэщIэт
къарур  зэщIагъэуIуэ

ЕджапIэр  къэзыуха
ныбжьыщIэхэм

Къэралым и мылъкукIэ
еджэр нэхъыбэ мэхъу

унафэ къыдигъэкIащ Но-
вороссийск кхъухь тедза-
пIэ щыщIыным теухуауэ.

1868 гъэм Самарканд 
Урысей империем хагъэ-
хьащ.

1894 гъэм къызэIуахащ 
Лондон и лъэмыж нэхъ 
цIэрыIуэ дыдэр - Тауэр-
бридж жыхуаIэр.

1894 гъэм Кореер Ки-
тайм къыгуэкIри, къэрал 
щхьэхуит хъуащ.

1908 гъэм Тунгус метео-
ритыр ЩIым къытехуауэ 
къагъуэтащ.

1908 гъэм Бахъсэн, Дзэ-
лыкъуэ мэкъумэшыщIэ-
хэм зыкъаIэтащ.

1920 гъэм Союзпсо 
тхылъ палатэр къызэра-
гъэпэщащ. Иджыпсту ар 
Урысей тхылъ палатэщ.

1925 гъэм къызэра-
гъэпэщащ «Красноярск 
пкъохэр» заповедникыр.

1936 гъэм къыдэкIащ 
США-м щыщ тхакIуэ Мит-
челл Маргарет и «Унесён-
ные ветром» романыр. Ар 
дунейм щынэхъ цIэрыIуэ 
дыдэхэм хабжэ тхыгъэ 
 хъуащ, къэрал куэдым 
къы щыдагъэкIащ, бзэ 37-
кIэ зэрадзэкIри. А рома-
ным папщIэ Митчелл хуа-
гъэфэщащ Пулитцер и 
цIэр зезыхьэ саугъэтыр. 
1939 гъэм а тхылъым ре-
жиссёр Флеминг Виктор 
къытрищIыкIа фильмым 
«Оскар» саугъэту 8 къи-
хьащ. 

1944 гъэм СССР-м ме-
дицинэ щIэныгъэхэмкIэ и 
академиер къызэрагъэпэ-
щащ. 1992 гъэм ар Уры-
сейм медицинэ щIэны-
гъэхэмкIэ и академиеу 
зэрахъуэкIащ.

1945 гъэм СССР-м къы-
щыдахыжащ IэнатIэ пэрыт 
цIыхум илъэсым къриу-
быдэу зы мазэкIэ зигъэп-
сэхуну зэрыхуитым теухуа 
хабзэр.

1945 гъэм СССР-м и Со-
вет Нэхъыщхьэм и Прези-
диумым унафэ къищтащ 
РСФСР-м хыхьэ Кърым 
АССР-р Кърым область 
зэращIым теухуауэ. 1954 
гъэм мазаем и 19-м къэра-
лым и Совет Нэхъыщхьэм 
унафэ ищIащ Кърым об-
ластыр Украинэ ССР-м 
етыным теухуауэ. Иджы 
ар УФ-м хыхьэ Кърым 
Республикэщ.

1971 гъэм хьэршым къы-
щикIыжым хэкIуэдащ «Со-
юз-11» кхъухьым иса кос-
монавтхэу Добровольский 
Георгий, Волков Владис-
лав, Пацаев Виктор сымэ.

1992 гъэм Украинэмрэ 
Кърым автоном республи-
кэмрэ я къэрал органхэм  
я полномочиехэр гуэшы -
ным теухуа унафэ къащ-
тащ.

Аруан муниципальнэ 
щIы налъэм къыщыдэкI 
«Маяк» жылагъуэ-полити-
кэ газетым и редактор нэ-
хъыщхьэ, КъБР-м щIыхь 
зиIэ и журналист КIасэ 
Валерэ и ныбжьыр илъэс 
67-рэ ирокъу.

США-м щыщ боксёр 
цIэрыIуэ, дуней псом и аб-
солютнэ чемпион Тайсон 
Майк и ныбжьыр илъэс 
55-рэ ирокъу. 

Урысей тележурналист 
Кондрашов Андрей и 
ныб жьыр илъэс 48-рэ 
 ирокъу.

Олимп джэгухэм псым 
есынымкIэ 23-рэ щыте-
кIуа, 26-рэ дунейпсо чем-
пион хъуа Фелпс  Майкл и 
ныбжьыр илъэс 36-рэ 
 ирокъу. США-м щыщ а 
спортсменым олимп ме-
далу къихьам хуэдиз зиIэ 
дунейм нэ гъуэщI теткъым.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ, пIалъэ-пIалъэ кIэ-
рэ уэшх къыщешхынущ. 
Хуабэр махуэм градус 23 - 
24-рэ, жэщым градус 19 - 
20 щыхъунущ.

къы щыхэжаныкI псори а зэгу хьэ-
ныгъэм зэрызригъэуIужыр. Ди 
 гуапэщ клу бым КъБР-м и Парла-
ментым и ЩIалэгъуалэ палатэм и 
лIыкIуэхэри зэрыхэтыр. Абы и лэ-
жьыгъэм мыхьэнэшхуэ иIэщ, фи 
зэфIэкIхэм  нэгъуэщIхэр хэвгъэ-
гъуэзэну, гуп зэдэлэжьэкIэм евгъэ-
сэну Iэмал  ягъуэтри. Кавказым, 
Урысей псом я къэкIуэнур зыхуэ-
дэнур абы елъытащ. Сыхуейт фи 
къарур псом япэу ди деж, щIына-
лъэм и гупсысэ, гъэ сэныгъэ, Iуэху 
еплъыкIэ къэлъытауэ, къыщыв-
гъэсэбэпыну.

КъБР-м и Парламентым и Уна-
фэщIым къызэхуэсахэм гу лъари-
гъэтащ клубым зэпымыууэ УФ-м и 
 Президентым и полномочнэ лIы - 
кIуэу КИФЩI-м щыIэм и Аппаратыр 
дэIэпыкъуэгъу къызэрыхуэхъур. 

- Абы къегъэлъагъуэ езы зэгухьэ-
ныгъэми хэт дэтхэнэми зэрефIэкIуэ-
ну Iэмал зэриIэнур. Ар лъабжьэфIу 
вгъуэтащи, фи ехъулIэныгъэхэр щы-
хьэт тохъуэ. ИкъукIэ мыхьэнэшхуэ 
иIэщ политикэм, щIэныгъэм, щэн-
хабзэм щылажьэ цIыху цIэрыIуэхэм 
фадэлажьэу фи зэфIэкIыр щIэв-
гъэбыдэжыным. Абы и лъэныкъуэ-
кIи полномочнэ IуэхущIапIэр дэIэ-
пыкъуэгъу ин къызэрыфхуэхъур 
 хьэкъщ, - пищащ Егоровэм. 

ЖиIам и щапхъэу Егоровэ Татьянэ 
къигъэлъэгъуащ политолог цIэрыIуэ, 
лъэпкъ политикэ IуэхухэмкIэ IэщIа-
гъэлIышхуэ Маркедонов Сергей 
зэраIущIар.

- Си фIэщ мэхъу нобэрей зэIущIэр 
гъэщIэгъуэн икIи купщIафIэ зэры-
хъунур, «Кавказым и къэкIуэнур» 
 зэгухьэныгъэмрэ дэрэ ди зэдэлэ-
жьэныгъэми адэкIэ зэрызедгъэу-
жьынур. ЩIалэгъуалэм сыхуейт 
 сехъуэхъуну ехъулIэныгъэфIхэр яIэ-
ну, - дыщIигъуащ Егоровэм.

Самофаловэ Светланэ жиIащ 
Кав каз Ищхъэрэм IэщIагъэлIхэр 
щы гъэхьэзырынымрэ зэфIэкI зиIэ 
щIалэгъуалэм гъуэгу етынымрэ 
 гулъытэ ин зэрыхуищIыр УФ-м и 
Президентым и полномочнэ лIы -
кIуэу КИФЩI-м щыIэ Чайкэ Юрий. 
Апхуэдэуи къыхигъэщащ клубым и 
зэIущIэхэм къулыкъущIэхэр зэры-
хэтым и фIыгъэкIэ щIалэгъуалэми 
хуэмурэ къэралым и жылагъуэ- 
политикэ Iуэхухэм нэхъ куууэ зыха-
гъэгъуэзэн зэрыщIадзэр. 

Маркедонов Сергей тепсэлъыхьащ 
Кавказ Ищхъэрэм и щIыналъэхэм 
къыщекIуэкI политикэм, Урысейм и 
къэрал Iуэхухэм Кавказым щигъэ-
защIэ увыпIэм. КъищынэмыщIауэ, 
хьэщIэр къытеувыIащ осетинхэмрэ 
ингушхэмрэ, куржыхэмрэ ипщэ 
 осетинхэмрэ, куржыхэмрэ абхъаз-
хэмрэ я зэпэщIэувэныгъэр, шэшэн 
зауэхэр къыщIежьам теухуауэ иIэ 
Iуэху еплъыкIэхэм.

Гу зылъытапхъэ: Пашэхэм «Кав-
казым и къуэкIуэнур» я щIыналъэ 
зэхуаку клубым и лэжьыгъэр къы-
зэрегъэпэщ Президент саугъэтхэм-
кIэ фондым и дэIэпыкъуныгъэкIэ. 
 Зэгухьэныгъэм щIэх-щIэхыурэ Кав-
каз Ищхъэрэм и щIыналъэ зэ мы-
лIэужьыгъуэхэм щрегъэкIуэкI цIыху 
жыджэрхэр щызэхуэс зэIущIэхэр. 
Клубым хэтхэм мэлы жьы хьым Пя-
тигорск къыщызэрагъэпэща зэIу-
щIэм ирагъэблэгъащ УФ-м и Пре-
зидентым Граждан жыла гъуэмрэ 
цIыхум и хуитыныгъэхэмрэ зегъэу-
жьынымкIэ и советым и уна фэщI 
Фадеев Валерий. Накъыгъэм ахэр 
IущIащ УФ-м и Жылагъуэ па латэм и 
секретарь Михеевэ Лидие, мэкъуа-
уэгъуэм - политолог, «Петербург 
 политикэ фондым» и унафэщI Ви-
ноградов Михаил.

Зэгухьэныгъэм и мурад нэхъыщ-
хьэр IэщIагъэлIхэр гъэхьэ зыры ным-
рэ Кавказ Ищхъэрэм псэукIэр ще-
гъэфIэкIуэным хуэгъэпса жэрдэм-
хэр ядэIыгъынымрэщ.

БЕЛГЪЭРОКЪУЭ Марьянэ.

Нобэрэ
пщэдейрэ

Мэкъуауэгъуэм и 29, 
гъубж

Тропикхэм я дунейпсо 
махуэщ

Дунай псым и махуэщ
Урысей Федерацэм ща-

гъэлъапIэ партизанхэмрэ 
тылым щэхуу щылэжьа-
хэмрэ я махуэр

Урысей кхъухьухуэм и 
махуэщ

1776 гъэм иджырей Сан-
Францискэ (США) къалэр 
зыхуэзэ щIыпIэ нэщIыр 
псэупIэ ящIауэ щытащ ис-
панхэм. 

1855 гъэм Лондон къы-
щыдэкIащ «Дейли Теле-
граф» газетым и япэ но-
мерыр.

1900 гъэм Одессэ щэхуу 
щекIуэкIащ студентхэм я 
урысейпсо съезд.

1916 гъэм уэгум япэу 
ихьащ «Боинг» компани-
ем и кхъухьлъатэр.

1940 гъэм Луначарскэм 
и цIэр зезыхьэ Театральнэ 
институтыр адыгэ, балъ-
къэр студиехэм щеджахэм 
къаухащ.

1958 гъэм Бразилиер 
футболымкIэ дунейпсо 
чемпион япэу хъуащ. Псо-
ри зэхэту ар дунейм и чем-
пион тхуэнейрэ хъуащ. Ап-
хуэдэ зыхузэфIэкIар а 
къэралым и футболист-
хэм я закъуэщ.

1957 гъэм КПСС-м и 
 ЦК-м и Пленумым унафэ 
къыщащтащ партым и 
бийуэ къалъыта гупыр - 
Молотовыр, Маленковыр, 
Кагановичыр, нэгъуэщI-
хэри - я къулыкъум тегъэ-
кIыным теухуауэ. Къуан-
шагъэу абыхэм ялэжьар 
Хрущёв Никитэ и Iуэху 
еплъыкIэр дамыIыгъыу 
къызэрыуварт.

1964 гъэм къагупсысащ 
цIыхур къэмытэджу теле-
визорыр езыр зыхуей ка-
налым зэрытриухуэ Iэмэ-
псымэр - пультыр.

1976 гъэм Сейшелы хы-
тIыгухэр къэрал щхьэхуит 
хъуащ.

1984 гъэм Минск метром 
и япэ Iыхьэр лажьэу яу-
тIыпщащ.

1995 гъэм Москва и 
къалэ Думэм къэралым и 
щыхьэрым и уставыр 
 къищтащ.

2010 гъэм УФ-м и Суд 
 нэхъыщхьэм унафэ къищ-
тащ «Славянский союз» 
жылагъуэ-политикэ зэгу-
хьэныгъэр лэжьэну хуит 
зэримыщIым теухуа уна-
фэр. И щхьэусыгъуэр - 
абы экстремист мурадхэр 
зэриIэрщ.

Франджы тхакIуэ Антуан 
де Сент-Экзюпери къы-
зэралъхурэ илъэси 121-рэ 
ирокъу.

КъБР-м щIыхь зиIэ и 
 артист Балъкъэр Юрэ и 
ныбжьыр илъэс 74-рэ 
 ирокъу.

Тыркумэным и прези-
дент Бердымухамедов 
Гур бангулы и ныбжьыр 
илъэс 64-рэ ирокъу.

Урысей актрисэ, УФ-м 
щIыхь зиIэ и артисткэ 
Машная Ольгэ и ныбжьыр 
илъэс 57-рэ ирокъу.

Дунейм и щытыкIэнур
«pogoda.yandex.ru» сай-
тым зэритымкIэ, Налшык 
пшэр техьэ-текIыу щыщы-
тынущ. Хуабэр махуэм 
градус 22 - 24-рэ, жэщым 
градус 19 - 20 щыхъунущ.

Мэкъуауэгъуэм и 30,
бэрэжьей

Парламентаризмэм и 
дунейпсо махуэщ

УФ-м ЮстицэмкIэ и ми-
нистерствэм и уголовнэ-
гъэзэщIакIуэ IуэхущIа-
пIэхэм я хъумакIуэ Iэна-
тIэм и лэжьакIуэм и ма-
хуэщ

Белоруссием щагъэ-
лъапIэ экономистым и 
махуэр

1845 гъэм урысей пащ-
тыхь Николай Езанэм 

Жьым  щытхъуи,  щIэр  къащтэ.
Лъэпкъ Iущыгъэ:

Хьэршыр зыдж щIэныгъэлI-
хэм зэрыжаIэмкIэ, уэщIым къы-
щызылъэтыхь мащэ кIыфIхэм я 
зэранкIэ, ЩIы Хъурейр бзэ хы-
жыпэнкIэ хъунущ. 

МАЩЭ кIыфIхэм, зэрыщыIэр 
хуэ зыгъэфащэу, япэ дыдэу ятет-
хыхьауэ щытар физикэм и къу-
дамэ телъыджэу «теорие относи-
тельности» зыхужаIэр къэзы-
гупсыса щIэныгъэлI гъуэзэджэ 
Эйнштейн Альбертщ. 

Астрофизикхэр мы зэманым 
зэрегупсысымкIэ, мащэ кIыфI-
хэр - уэщIым зыщызыудыгъу, 
IэщIы хьар зыIэщIэзымыгъэкIыж, 
и зэхэ лъы кIэмкIи зэманыр зэ ры-
ще кIуэкIымкIи зихуэдэ щымыIэ 
къэ щIыгъэ шынагъуэщ. Пкъы-
гъуэу зыщIилъафэм щыщ гуэри 
къы зэримыутIыпщыжым и мыза-
къуэу, нэхур зыдз фотон нэгъунэ 
къы зэрыIэщIэмыкIыжыфым и 
зэ ранкIэ, зи гугъу тщIы къэ-
щIыгъэ хэр здэщыIэри къэхутэ-
гъуейщ. 

ЩIэныгъэлIхэр зэрегупсысым-
кIэ, мащэ кIыфIхэр, япкърылъ 
пцIэм и Iувагъ-куэдагъымкIэ, кIуэ 
пэтми нэхъри нэхъ иныж, нэхъ 
хьэлъэж хъууэрэ екIуэкIыфы-        
нущ, уахэм (хьэршым) къыщы-
зылъэтыхь пкъыгъуэхэм ящыщу 
«хутыкъуахэр», увыIэгъуэ ямыIэу, 
зэрызыщIалъафэм къыхэкIыу.

США-м щыщ щIэныгъэлI, физик 
Каку Мичио къыдгурегъаIуэ ды-
щыпсэу планетэм дежкIи мащэ 
кIыфIхэр ажалзехьэ лъэры щIы-
кIыу къыщIэкIынкIэ зэрыхъуну 
щIы  кIэр зыхуэдэр. 

Нэхъапэм мащэ кIыфIхэм уэ-
щIым зыщамыгъэхъейуэт къызэ-

Бэрбэч ХьэтIутIэ и цIэр зезыхьэ Къэбэрдей-
Балъкъэр къэрал университетым Iуащхьэма-
хуэ лъапэ щиIэ егъэджэныгъэ-щIэныгъэ Iуэху-
щIапIэм мы махуэхэм щокIуэкI практикэ семи-
нар инрэ щIэныгъэ конференц рэ.

«ЕГЪЭДЖЭНЫГЪЭМ щыщыIэ къэрал мар-
дэхэр», «УФ-м щIэныгъэ нэхъыщхьэ щрагъэгъуэт 
и IэнатIэм щекIуэкI егъэджэныгъэм и фIа-         
гъыр» зэIущIэхэр къызэригъэпэщащ Егъэджэ-
ныгъэ IэнатIэм лъэпкъ аккредитацэ щыIэным-          
кIэ агентствэм («Росаккредагентство»). Конфе-
ренцым и лэжьыгъэм хэтщ КъБКъУ-м, УФ-м и 
еджапIэ  нэхъыщхьэ  куэдым  я  унафэщIхэр,  ха-
мэ къэралхэм егъэджэныгъэм и фIагъымкIэ 
 жэуап зыхь агентствэхэм я лIыкIуэхэр: AAQ   
(Швейцарие), FIBAА (Германие), ANQA (Арме-
ние), IQAA и IAAR (Къэзахъстан), Белоруссиемрэ 
и Узбекистанымрэ егъэджэныгъэмкIэ я къэрал 
IэнатIэхэм къикIахэр.

КЪАРДЭН  Маритэ.

Мы махуэхэм Москва щекIуэкIащ УФ-м и «Диалог» автоном 
зэгухьэныгъэмрэ (АНО) Ломоносовым и цIэр зезыхьэ           
МКъУ-мрэ къыхалъхьауэ щыта егъэ джэ ныгъэ программэм 
къыщыгъэлъэгъуа лэжьыгъэ унэ тIыныгъэхэм щытеп сэ-
лъыхьа курсхэр. Бжыгъэр зи  лъабжьэ иджырей медиаком-
муникацэхэм щIэныгъэ нэхъыщхьэ щрагъэгъуэт IэнатIэхэм 
зэрызыщаужь щIыкIэхэм тепсэлъыхьащ УФ-м и субъект 
зэмылIэужьыгъуэхэм щылажьэ, ЩIыналъэм унафэр щы-
зегъэ кIуэ нымкIэ центрхэм (ЦУР) я лIыкIуэхэр.

 
ЕГЪЭДЖЭНЫГЪЭ курсхэм ЦУР-хэм я IэщIагъэлIхэр щы-

зэдэгуэшащ къыздикIа щIыналъэхэм щекIуэкI Iуэху зехьэкIэ 
мардэхэмкIэ, утыку кърахьа унэтIыныгъэхэмкIи щIэ куэд къа-
щIащ. Москва щыIа курсхэм ди республикэм щыщу хэтащ                  
КъБР-м и ЦУР-м и унафэщI Дыгулыбгъу Маринэ. Абы зэры -           
жи IэмкIэ, МКъУ-м щекIуэкIа егъэджэныгъэхэр Iэмал гъуэ-
зэджэщ бжыгъэр зи лъабжьэ зэпыщIэныгъэмкIэ ябгъэдэлъ 
щIэ ныгъэ хэм хагъэ хъуэнымкIэ, щIыналъэхэм яку дэлъ зэ-
пыщIэныгъэхэр  нэхъри гъэбыдэнымкIэ. 

- Дызыхэта программэмкIэ псалъэмакъ купщIафIэхэр 
 къыддрагъэкIуэкIащ къэралым и эксперт цIэрыIуэхэм, егъэджа-
кIуэ Iэзэхэм, - жеIэ Дыгулыбгъум. - Апхуэдэхэщ, къап щтэмэ, 
МКъУ-м журналистикэмкIэ и факультетым и декан, СМИ-м и 
 теориемрэ экономикэмкIэ кафедрэм и уна  фэщI Вартановэ 
 Еленэ, МКъУ-м экономикэ, финанс зыужьыныгъэхэмкIэ и 
 кафедрэм и унафэщI Квинт  Вла  димир, МКъУ-м ЕджапIэ 
 нэхъыщхьэхэм къэрал уна фэ щы зегъэкIуэнымкIэ и къудамэм         
и унафэщI Макаров  Ва лерий, АНО-м и унафэщIым и къуэдзэ            
Табак Владимир сымэ, нэгъуэщIхэри. 

Псори зэхэту егъэджэныгъэ курсхэм къызэщIаубыдащ 
сыхьэти 111-рэ хъу дерсхэр, лекцэхэм къеджащ эксперт  31-рэ, 
зэпэщхьэхуэу лэжьащ курсантхэр зыхэта гупи 5. Курс хэм ще-
кIуэкIа лэжьыгъэ псори къызэщIиубыдэжу, абы  хэ тахэм я 
 пащхьэм къыщыпсэлъащ АНО-м и уна фэщI Гореславский 
Алексей.

- ЖыпIэ хъунущ курсхэр къыщызэдгъэпэщым щыгъуэ зы-
хуэдгъэувыжа къалэнхэр, диIа мурадхэр къыдэхъу лIауэ. ЩIы-
налъэм унафэр щызегъэкIуэнымкIэ центрхэмрэ МКъУ-м и 
унафэщIхэмрэ егъэджакIуэхэмрэ дя пэ кIэ нэхъ шэщIауэ 
зэдэлэжьэнущ, бжыгъэр зи лъабжьэ прог рам мэ хэри нэхъ 
 шэ щIауэ къэдгъэсэбэпынущ, - къыхигъэщащ абы. - А псоми 
 мы хьэнэшхуэ яIэщ мы зэма ным: Интернет-тех нологиемрэ 
 ме диакоммуникацэм рэ гъащIэм и ун э тIыныгъэ псоми зы-
щыщаужь лъэхъэ нэм.

Курсхэр къызэзыгъэпэщахэм абы хэтахэм иратыжащ 
 ябгъэдэлъ щIэныгъэм зэрыхагъэхъуам щыхьэт техъуэ дип-
ломхэр.

ЖЫЛАСЭ  Маритэ.

ЦIыхум хуэдэу, щытыкIэ нэхъ гугъу 
дыдэхэм иту, щIэмычэу абыхэм я къу-
лыкъур ирахьэкI. Псори есащ абыхэм я 
сакъыныгъэмрэ пэжыныгъэмрэ дзыхь 
хуащIу. Ахэр IулъхьэкIэ къыпхудэхьэ-
хынукъым, зихуэдэ щымыIэ гъусэу 
къып хущIэкIынущ икIи цIыхум зыри 
щыхузэфIэмыкIыж щIыпIэхэм емызэшу 
щылэжьэфынущ. Кинолог гупхэр къе-
гъэлакIуэ, лъыхъуакIуэ Iуэхухэм, щIэп-
хъаджащIэхэр къэубыдыным, ахэр хъу-
мэным жыджэру къыщагъэсэбэп. Мэ-
къуауэгъуэ мазэм илъэси 112-рэ ирокъу 
Урысейм и ФСИН-м и кинолог IэнатIэр 
къызэрызэрагъэпэщрэ. Я лэжьыгъэр 
зэрекIуэкIым, хьэхэр зэрагъасэм къыт-
хутепсэлъыхьащ инструктор-кинолог 
 нэхъыжь Сасыкъ Артур.

- 1909 гъэм и мэкъуауэгъуэ мазэм Уры-
сейм къэрал кIуэцI IуэхухэмкIэ и мини-
стрым и статс-секретарь Столыпин Пётр         
и жэрдэмкIэ Санкт-Петербург къыщызэ-
рагъэпэщауэ щытащ хьэхэр щапI Iуэху-
щIапIэрэ полицэм ядэIэпыкъунухэр ща-
гъасэ школрэ. Ар и къежьапIэу ялъытэ 
Урысейм и хабзэхъумэ органхэм я кинолог 
IэнатIэм. КъБР-м и УИС-м и кинолог Iэна-
тIэр къыщыунэхуауэ ябжыр 1994 гъэрщ, 
МВД-м и къэрал кIуэцIыдзэм я лэжьыгъэм 
къыщагъэсэбэп хьэхэр щаIыгъ къалэ 
 цIы кIухэр уголовнэ-гъэзэщIакIуэ къуда-
мэм щра тыжам щегъэжьауэ.

1999 гъэм КъБР-м щыIэ МВД-м и УИН-м 
и унафэщI, полковник Абыдэ Ахьмэд а 
унэтIыныгъэмкIэ IэнатIэм и пщIэр  къиIэтын 
папщIэ, щаIыгъыну щIыпIэр зэраухуэнум-
рэ къулыкъум къыщагъэсэбэпыну хьэхэр 
къызэращэхунумрэ текIуэдэну мылъкур 
яхухихащ. Ди республикэм и уголовнэ-гъэ-
зэщIакIуэ IэнатIэм кинологхэм я махуэу 
къыщалъытэр 1999 гъэм бадзэуэгъуэм и 
19-рщ, хъумакIуэхэм я Iуэхур къызэгъэпэ-
щынымкIэ къудамэм и инструктор-ки-
нолог нэхъыжь къулыкъур лейтенант нэ-
хъыжь ГъукIэ Руслан хуагъэфэща нэужь. 

УИН-м и къудамэхэр кинолог Iуэхухэм 
зыкIи хуэщIатэкъым икIи хуэхьэзыртэ-
къым. Зыхуеину тхылъхэр ягъэхьэзырри, 
щIадзащ хьэхэр щаIыгъыну щIыпIэр ухуэ-
ныр, ахэр Iуэхугъуэ щхьэхуэхэм хуэгъэ сэ-
ныр. 2001 гъэм хъумакIуэхэм я Iуэхур къы-
зэ гъэпэщынымкIэ къудамэм кинолог Iэна-
тIэм и унафэщI къулыкъур къыщыунэ-
хуащ. 

Мы махуэхэм ирихьэлIэу УФСИН-м и 
щIыналъэ органым кинолог къудамэу  плIы 
иIэщ. Абыхэм щылажьэ цIыху 46-р хьэуэ 
54-м кIэлъоплъ. ГъащIэм и унэтIыныгъэ 
куэ дым ущрохьэлIэ кинологхэмрэ хьэхэм-
рэ я зэдэлэжьэныгъэм, псом хуэмыдэжу 
ар уголовнэ-гъэзэщIакIуэ IэнатIэр зыхуэ-

«Ленинцы» мэкъумэш 
предприятэм Iусыпхъэ 
щхъуантIэр Iуехыж.

IЭЩ гъэхъуным елэжь 
дэтхэнэ зы IуэхущIапIэми 
гъэм и кIыхьагъкIэ Iэ щым 
ирегъэшх къэуат зыщIэлъ, 
витамин зэмы лIэужьы-
гъуэхэмкIэ къулей былым 
къэбыстэр (рапсыр), тре-
ттикалли къэ кIыгъэ 
щхъуан тIэхэр. Псом хуэ-
мы дэу абыкIэ хуосакъ гъэ-
махуэ фермэхэм щаIыгъ 
жэм къаш хэм - заре-
гъэужь, гъэш ми хегъа-
хъуэ.

КъищынэмыщIа, СХПК-м 
мы гъэм джэш хъуреймрэ 
зэнтхъымрэ зэ щIэлъу куэ-
ду хисащ. Иджыпсту щIад-
зауэ ар  Iуахыж. Губгъуэм 
япэу ихьа «Дон-680» ком-
байным зы махуэм хуэзэу 
 тонни 120-135-рэ къех икIи 
ар занщIэу ирагъашэ жэм 
къашхэр щаIыгъ фер-
митIым. Япэ Iухыжыгъуэр 
зэрызэфIэкIыу, механи-
заторхэр етIуанэ сэгъуэм 
пэрыхьэнущ.

ШЭРЭДЖ  Дисэ.

Щхьэлыкъуэ къуажэм дэт амбула-
торэм педиатру щолажьэ Гуанэ        
Бэллэ. Сабийхэрщ зэIэзэри, ахэр 
бзэ гуапэкIэ къыдехьэх, ядогушыIэ, 
трагъэзэн хуей хъумэ, шынэ ягу 
илъыжкъым. Арщ дохутыр нэсыр - 
щIэныгъэ бгъэдэлърэ ар къыхуэ-
гъэсэбэпмэщ. Езы дохутырыр Шэ-
джэм ЕтIуанэ къуажэм къыщы-
хъуащ, Налшык къалэ щопсэу, хъы-
джэбзрэ щIалэрэ иIэщ. Дэ Бэллэ и 
IэщIагъэм хэлъ щэхухэр зэдгъэ-
щIэну упщIэ зыбжанэкIэ зыхуэд-
гъэзащ.

- Сабий дохутыр IэщIагъэр зэб-
гъэгъуэтыныр уи сабиигъуэм къы-
щежьа хьэмэрэ…

- Ебланэ классым сыщIэсу сыма-
джэщым сагъэгъуэлъри сыщIэлъат, 
си пэр операцэ ящIынути. Абы иужь-
кIэ, медицинэр IэщIагъэ сщIыну  
х ъуэпсапIэ схуэхъуащ. Школыр къы-
щызухым Къэбэрдей-Балъкъэр къэ-
рал университетым медицинэмкIэ и 
колледжым сыщIэтIысхьащ, диплом 
плъыжькIи къэзухащ 2001 гъэм. 
Илъэс дэзгъэкIри, Санкт-Петербург 
Пе диатриемкIэ къэрал медицинэ 
 академием сыщIэтIысхьэщ. Япэ кур-
сым занщIэу медсестрауэ лэ жьэн 
щыщIэздзащ езы академием неф-
рологиемкIэ и къудамэм. ГъэщIэ-
гъуэнт еджэныр икIи гугъут. ЦIыхум и 
узыншагъэм пыщIа IэщIагъэр къы-
хэпха нэужь, еджэныр щхьэхына-
гъэкIэ е нэ гъуэщI щхьэусыгъуэкIэ 
къэб гъэтIасхъэ хъунукъым. Доху ты-
рым сымаджэм теухуауэ ихь жэуап-
лыныгъэр хьэкъыу ппхыкIауэ уе-
мыджэмэ, дохутыр нэс къыпхэкIыну-
къым. Дэ ди IэщIагъэр гурэ псэкIэ 
къы хэпхын хуейщ. Ди еджапIэр 
ткIийт, студент щыхьэулеифынутэ-
къым. ТIу къэпхьмэ нэхъыфIт, дер-
сым ущIэмыхьэ нэхърэ. Уегугъуу узэ-
реджэр ялъагъумэ, дезыгъаджэхэм 
гулъытэ лей къыпхуащIырт. Сэ икIи 
сызэрылажьэр ящIэрти, зыкъысщIа-
гъакъуэрт. 2008 гъэм къэзухащ ака-
демиер. Си егъэджакIуэхэр къыз-
дэIэпыкъуащ а еджапIэм и интерна-
турэм сыщIэтIысхьэжынымкIи. Сы-
зэре джэм къыдэкIуэуи, педиатру 
лэ жьэн щIэздзат. ЕджапIэр къэзуха 
нэужь, республикэм къэзгъэзэжащ. 
Ауэ 2014 гъэм аргуэру пIалъэкIэ  
сыкIуащ Санкт-Петербург - сабий не-
фрологиемкIэ щIэныгъэ зэзгъэгъуэ-
тащ.

- ЦIыкIухэм уеIэзэн щхьэкIэ уи 
щIэныгъэр куууэ щытыпхъэщ,             
дауи. ЦIыху щIыкIэ щхьэхуи уиIэн 
 хуейуэ пIэрэ а IэщIагъэм упэрытын 
папщIэ?

- Сэ 2011 гъэм сабий дохутыру 
 сыуващ Щхьэлыкъуэ къуажэм и ам-

Къэбэрдей-Балъкъэрым лэжьыгъэ IуэхукIэ щыIащ 
КИФЩI-м и хирург нэхъыщхьэ Тотиков Валерий. Абы 
зригъэлъэгъуащ республикэм и хирургие IэнатIэм и 
щытыкIэр, къищынэмыщIауэ, IэщIагъэлIхэм я гъусэу 
унэ тIыныгъэм щIэуэ къыхыхьа Iэмалхэм, операцэ щIын 
хуей сымаджэхэм хуащIэ медицинэ Iуэхутхьэбзэхэр зы-
хуэдэм тепсэлъыхьащ.

НАРТКЪАЛЭ щыIэ ЩIыналъэхэм зэдай, узыфэ зэмы-
лIэу жьыгъуэхэр зыпкърытхэм щеIэзэ сымаджэщым, Рес-
публикэ клиникэ сымаджэщым, Налшык дэт къалэ кли-
никэ сымаджэщ №2-м щекIуэкI лэжьыгъэм нэхъ куууэ зы-
щигъэгъуэзащ Тотиковым икIи, къызэрыхигъэщамкIэ, а 
медицинэ IуэхущIапIэхэм я хирургие къудамэхэм я щыIэ-
кIэм арэзы къищIащ, ахэр зыхуэныкъуэ IэмэпсымэхэмкIэ 
фIыуэ къызэрызэгъэпэщар къигъэлъэгъуащ. 

КИФЩI-м и хирург нэхъыщхьэм республикэм и IэщIа-
гъэлI хэм чэнджэщ щхьэпэхэр яритащ. КъищынэмыщIауэ, 
щIыналъэм и хирургие IэнатIэм адэкIи зегъэужьынымкIэ 
къалэн пыухыкIахэр зыхуагъэувыжащ.

ЩХЬЭЩЭМЫЩI  Изэ.

Бжыгъэр зи лъабжьэ
зэпыщIэныгъэр йофIакIуэ

ЗэIущIэхэр

Егъэджэныгъэм
и фIагъыр

Хирургие IэнатIэм зеужь
Узыншагъэ

ЦIыкIухэм фIыуэ
ялъагъу дохутыр

булаторэм. Балигъхэм садэ лэ-
жьэфынутэкъым, псалъэм папщIэ. 
Сабийхэм созэгъ. Сыт цIыкIухэр зы-
хуейр?! Псалъэ дахэ тIэкIу. ЩIэх 
дыдэу къыдосэ. «Сыт къоузрэ?» - 
жытIэрэ деупщIмэ, зэтещыпыкIауэ 
къыджаIэ я нэхъ цIыкIу дыдэхэм я  
деж щегъэжьауэ. Уеблэмэ сабий 
цIынэхэми я гъыкIэмкIэ къыдгура-
гъаIуэ къыхэзыгъэзыхьыр. Сабий 
фIыуэ плъагъун хуейщ - аращ ди 
 хьэл-щэн нэхъыщхьэр. Дигу ящIоуз, 
зы Iэмал закъуэ яхуэтщIэнIауэ къэ-
дгъэнэнукъым, зыкъедгъэлыжыну-
къым. Ди лэжьэгъуэ зэманыр щиу-
хами, зи бын и узыншагъэ щхьэкIэ 
 гузавэ анэхэм телефонкIэ дапыщIащ 
е зыдгъэгувэу IэнатIэм дыкъы щы-
пэрыни щыIэщ. Сымаджэ къытхуа-
шарэ нэгъуэщI дохутыр и деж дгъ э-
кIуэн хуей хъумэ, а IэщIагъэлIым доп-
салъэ, зэманкIэ дыгуроIуэри, до-
утIыпщ. Къигъэзэжми, ди нэIэ тетщ.

- Уеджэнра хьэмэрэ улэжьэнра            
нэхъ гугъур?

- Медицинэм ущыхэтым деж, ущы-
лажьэкIи уеджэ хуэдэщ. Илъэситху 
къэс ди щIэныгъэм хыдогъэхъуэж. 
ТIури гугъущ, ауэ уи псэр хуеIэмэ, 
 уполъэщ. АпхуэдизкIэ си лэжьы-
гъэмрэ сэрэ дызэпыщIащи, сымы-
лажьэу си нэгу къыщIэзгъэхьэну сы-
хуейкъым. Республикэм и сабий 
 клиникэ сымаджэщым сыщIэувам и 

зы щхьэусыгъуэт си щIэныгъэм 
 нэ хъри хэзгъэхъуэныр - абы жэщым 
улажьэ хъурти, нэхъыбэ плъагъурт, 
къапщIэрт. Тхылъым итым уеджэн 
 хуейщ, ауэ ар уи нэм илъагъумрэ уи 
Iэм ищIэмкIэ щIумыгъэбыдэжмэ, 
щIэх дыдэу пщыгъупщэжынущ.

- Дохутырхэр фызыгъэгуфIэр 
гуры Iуэгъуэщ - сымаджэр узыншэ 
хъужауэ флъагъунырщ. Фи жа гъуэр 
сыт?

- ФIырэ Iейрэ зыхэмыт IэщIагъэ 
щыIэкъым. Ди жагъуэщ, цIыху ба-
лигъ хэм, дохутыр псори зэдрагъэхьу, 
мыхъумыщIэу щыжаIэ щыIэщи. Нобэ 
«зы дохутыр тэмэм республикэм ис-
къым» жызыIэфыр, пщэдей зи щхьэ 
ирихьэлIэнур ар зыхужиIахэрщ. Ауэ 
абы щхьэкIэ къэмынэуи, ди деж гуза-
вэу къэкIуа дэтхэнэми сэбэп дыхуэ-
хъуфмэ, хъужауэ къытрагъэзэжмэ - 
нэхъ дызыгъэгуфIэ щыIэкъым! 

- Медицинэр IэщIагъэу къыхэзых 
щIалэгъуалэм сыт яжепIэнт?

- Мы  гъэм школыр къэзыухахэм 
гурэ псэкIэ сехъуэхъуну сыхуейщ я 
 мурадхэр къайхъулIэну, я гум фIыуэ 
илъыр къабгъэдилъхьэну! Медици-
нэр IэщIагъэу къыхэзых щIалэ-
гъуалэм я гур етауэ щIэныгъэ зра-
гъэгъуэтмэ, си гуапэщ. Узэджэра-
къым нэхъыщхьэр, практикэм узэ-
рыхэзагъэрщ - ар къагурыIуэну 
сы  хуейт. Ди жагъуэ зэрыхъущи,  ме-
дицинэр IэщIагъэу къыхэзыха щIалэ-
гъуалэм яхэтщ еджэнуи лэжьэнуи 
хуэмейхэр. Ауэ ди гур фIы ещIыж гурэ 
псэкIэ етауэ нэхъыбэр а IэщIагъэ гу-
гъум зэрыпэрыувэм.

- Уи бынхэр уи IэщIагъэм ехъуап-
сэрэ, уи ужь ирикIуэну жаIэрэ?

- Хъыджэбзым мы гъэм курыт шко-
лыр къеухри, юристу еджэну хуейщ - 
дэри худогъэдахэ. Дохутыр IэщIагъэм 
зэи ехъуапсэу щытакъым, уеблэмэ 
щыцIыкIум: «Мамэ, кхъыIэ, умы-
лажьэ, умыдохутыр. Нэхъыбэм лэ-
жьа пIэм ущыIэщи, куэдрэ утлъа-
гъуркъым, дигу укъокI», - жиIэрт. Ауэ 
иджы фIэфIщ цIыкIухэм сэбэп сазэ-
ры хуэхъуфыр, абыхэм фIыуэ сы-
къызэралъагъур. ЩIалэр иджыри 
цIы кIущ - школакIуэщ, ауэ иджыпсту 
щыщIэдзауэ хуейщ стоматолог хъуну. 
Зэманым къигъэлъэгъуэнщ.

Епсэлъар 
ГУГЪУЭТ  Заремэщ.

Урысейм и УФСИН-м КъБР-м 
щиIэ и къудамэм и кинолог 

IэнатIэр зэрызэфIэувар
ны къуэщ. Гъэунэхуныгъэхэм къызэрагъэ-
лъэгъуамкIэ, къулыкъум пэрыт хьэхэр 
 икъукIэ сэбэпышхуэ мэхъу УИС-м и Iуэ ху-
щIапIэхэм хабзэм къемызэгъ щалэжьы-
ныр, щIэпхъаджагъэхэр къыщызэ пыу ды-
нымкIэ. Абыхэм я щытыкIэ, зыщIыкIэ къу-
дейм щIэпхъаджащIэхэм я мурадыр къы-
зэпеудыф.

Хьэ псори пхуэгъэсэнущ, ауэ къулыкъу 
«езыхьэкIыфынухэр» лъэпкъ щхьэхуэхэм 
къыхэкIахэрщ. Ахэр овчаркэ, лабрадор, 
кокое-спаниель, ротвейлер, терьер фIыцIэ 
хьэ лIэужьыгъуэхэрщ. Абыхэм ящыщ дэт-
хэнэми, я жыджэрагъ-жанагъым елъы-
тауэ, хьэл зэхуэмыдэхэр яIэщ. УИС-м и Iэ-
натIэм хэзэгъэнукъым шынэкъэрабгъэ-
хэр, егъэлеяуэ бзаджэхэр, кинолог-IэщIа-
гъэлIым и жыIэр зымыгъэзащIэхэр, 
ап  хуэдэуи щагъасэкIэ, щадэджэгукIэ Iуэ-
хум димыхьэххэр. КъыпщыхъункIэ хъунущ 
колониехэм щыIэхэр хьэ бзаджэхэрауэ, 
ауэ ар пэжкъым. Абы я губжьыр унафэ 
 хуащIам тетущ къызэрагъэлъагъуэр. Пса-
лъэм папщIэ, къалъыхъуэ хьэпшыпыр 
 къагъуэта нэужь, хьэхэм макъыншэущ 
 хъыбарыр къузэрагъащIэр. Апхуэдэу абы-
хэм Iэуэлъауэншэу къагъуэтыфынущ зи 
лъэужьыр «хэзыгъэгъуэщэжа» цIыхур, зи 
бжэхэр гъэбыда автомобилым ис щIэпхъа-
джащIэр, нэгъуэщI лэжьыгъэ куэди ягъэ-
зэщIэфынущ. Хьэхэм Iэзагъ къагъэлъа-
гъуэу я къулыкъур ирахьэкIын папщIэ, 
илъэс бжыгъэ зыбжанэкIэ гъэсэн хуейщ. 
Абы дэлажьэ цIыхум хьэр фIыуэ илъагъуу, 
Iэсэу щытыпхъэщ. Ар кинологым и IэщIа-
гъэм къигъэув Iуэхугъуэ нэхъыщхьэхэм 
ящыщщ. Псэущхьэхэм ядэлэжьэныр псо-
ми яхузэфIэкIыркъым. А щIэныгъэм ухуе-
джэфынукъым, ар пхэлъын хуейуэ аращ. 
КъищынэмыщIауэ, кинологыр цIыхуфIу 
щы тыпхъэщ, сыт щыхьэкIэ жыпIэмэ хьэ-
хэм абыхэм я щытыкIэр фIы дыдэу зыха-
щIэ.

Хьэр гъэсэн щыхуейр мазибгъум щы-
щIэдзауэ илъэситI ныбжьым итыхукIэщ. 
Лъэхъэнэ къэскIэ зэщхьэщыхауэ Iуэхугъуэ 
щхьэхуэхэм джэгукIэ жыпхъэм иту хуа-
гъасэ. Апхуэдэ Iуэху бгъэдыхьэкIэмкIэ хьэ-
хэр нэхъ къыпхудохьэх, зыIэпишэурэ я зэ-
фIэкI псори къызэкъуах.

- Кинолог сыхъунур сызэрыцIыкIурэ си 
хъуэпсапIэт, сыт щыгъуи хьэ сиIащ. Армэм 
сыщыщыIами, къулыкъу щысщIар кино-
лог частырщ, къыщызгъэзэжам сщIэрт 
IэщIагъэ схуэхъунур зыхуэдэри сыщы лэ-
жьэнури. Хьэм псори къыгуроIуэ, псалъэр-
къым ахъумэ. Абыхэм я лъагъуныгъэм 
 гъунэ иIэкъым, - къыджеIэ кинолог Са-
сыкъ Артур.

УФ-м и УФСИН-м Къэбэрдей-
Балъкъэр Республикэм щиIэ

 и къудамэм и пресс-IуэхущIапIэ.

Iэщыхъуэхэр 
бэлэрыгъыркъым

ЩIым  и  къэкIуэнум  уезыгъэгупсысщ

рытщыхъур, арщхьэкIэ Дыгъэр 
зыхыхьэ ди Галактикэми а къэщIы-
гъэхэр къыщаущыхьу зэритыр 
къыщытхутэм, а Iуэхугъуэми гу зэ-
вэ гъуэм дыхидзащ. Уахэ абра-
гъуэу щIэдзапIи ухыпIи зимыIэм 
щызекIуэ, хутыкъуауэ гъунэгъу 
зыхуэзыщI дэтхэнэри зыIэщIэ зыу-
быдэ, «дунейр къутэжыхункIи» 
къэ зымыутIыпщыжыну къэщIы-
гъэр языныкъуэхэм ирагъэщхь 
«зомби» зи фIэщыгъэ гъуэбжэ-
гъуэщ шынагъуэм, - къыддо гуашэ 
Каку Мичио. 

А щIалэм гу зэрылъыдигъэтам-
кIэ, дызэгъэщIылIа Дыгъэм 
 къедза и къэухьым зи гугъу тщIы 

мащэ кIыфI абрагъуэхэм ящыщ 
зым гъунэгъу зыкъыхуищIмэ, ди 
планетэр щыхупIэ шынагъуэм 
щхьэщыхьэпауэ аращ. Ауэ щы-
хъукIи, щыпсэу цIыхухэм, сыт 
хуэдэ Iэмал къамыгупсысами, 
ЩIы Хъурейр къахуегъэлыну-
къым. «АрщхьэкIэ, иджыри зы 
пIалъэ гуэркIэ ди планетэм гъа-
щIэр  зэрыщекIуэкIынури 
 хьэ къщI», - къыпещэ и псалъэхэм 
зи гугъу тщIы щIэныгъэлIым.

Каку Мичио зэрытригъэчы ны-
хьымкIэ, мащэ кIыфIым ЩIым и 
курыхым нэхъри нэхъ гъунэгъу зы-
къыщыхуищIкIэ, гравитацэ и лъэ -
ныкъуэкIэ зыкъызэтригъэгуп лIэ 

къару зэрымыщIэжьым (сингу-
лярность) ди планетэм и зы 
 джабэр хишынурэ, адрей и щIэ-
лъэныкъуэр зэщикъузэнущ. Ауэ 
щыхъукIи, а Iуэхум щIыгум и зэ-
хэлъыкIэм къыпхуэмыцIыхужын 
хуэдизу зригъэхъуэжынущ, псы-
хэр ямылейуэ къигъэукъубеи-
нущ, унэхэм, лъэмыжхэм, нэ-
гъуэщI хэми нэджэIуджэ дыдэу 
зыхригъэшынущ. Астрономым и 
псалъэхэм ятетщIыхьмэ, тхьэ-
мыщ кIагъэр абдежми къыщыу-
выIэнукъым: мащэ кIыфIым и 
 къару абрагъуэм ЩIы Хъурейр 
адэкIэ «къызэрыридзэж» щIагъуэ 
щымыIэу, тхылъымпIэ кIапэу 
иIуэнтIэнурэ зэпкъритхъыжыпэ-
нущ.

Къыхэдгъэщам дыщIигъуу, 
щIэныгъэлI-планетолог Ги Бен 
Мак мы Iуэхугъуэми гу лъыде-
гъатэ: гъунэгъу къыхуэхъуа мащэ 
кIыфIым дыщыпсэу планетэр 
зэрызэщикъузэнум къыдэкIуэу, и 
курыхыр щIэзыхъумэу алъандэрэ 
дэгъуэгурыкIуа «мэIури» зэхи-
чэтхъэнурэ, плазмэ пщтырыщэу 
щIэгъэпщкIухьар щIыгум къыт-
ригъэлъэдэнущ, икIи, узытекIукI 
хъуну къыщызэтена тIэкIури, зэ-
рызэщIигъэткIукIыр плъагъуу, 
щIихъумэпэнущ. 

Гравитацэм и къару ин дыдэм 
езы планетэр, сабэ налъэ хуэ -          
дизи къыхимынэжу, нэхъри зэхи-
фыщIэнурэ, пкъыгъуэжьейхэм 
ящыщу нэхъ цIыкIужьейхэм хуи-
гъэкIуэжынущ, апхуэдэ дыдэу зэ-
хичэтхъэнущ ЩIы Хъурейр зэ-
гъэщIылIа Дыгъэри, абы къедза 
адрей уафэщIхэри. 

КЪУМАХУЭ  Аслъэн.

Хьэрш



Ислъамым
и нур

Бадзэуэгъуэм и нэмэз
   щIыгъуэхэр Фи  лъэIукIэ

Уаз

Къэбэрдей-Балъкъэрым и Муслъымэнхэм я IуэхущIапIэм къыдитащ.

ДифI  догъэлъапIэ

Ахъшэ-
мыр

ЖасырМахуэхэр Пщэдджы-
жьыр

Дыгъэр
къыщы-
щIэкIыр

02.38
02.39
02.40
02.40
02.41
02.42
02.44
02.45
02.45
02.47
02.48
02.50
02.51
02.52
02.53
02.55
02.56
02.58
02.59
03.01
03.02
03.04
03.05
03.06
03.08
03.10
03.11
03.13
03.14
03.16
03.17

Шэджа-
гъуэр

12.20
12.20
12.20
12.21
12.21
12.21
12.12
12.21
12.21
12.21
12.22
12.22
12.22
12.22
12.22
12.22
12.22
12.22
12.22
12.22
12.22
12.23
12.23
12.23
12.23
12.23
12.23
12.23
12.23
12.22
12.22

04.31
04.31
04.32
04.33
04.33
04.34
04.35
04.35
04.35
04.37
04.37
04.38
04.39
04.40
04.41
04.42
04.43
04.43
04.44
04.45
04.46
04.47
04.48
04.48
04.50
04.51
04.52
04.53
04.54
04.55
04.56

Ичын-
дыр

16.23
16.23
16.23
16.23
16.24
16.24
16.24
16.24
16.24
16.24
16.24
16.23
16.23
16.23
16.23
16.23
16.23
16.23
16.23
16.22
16.22
16.22
16.22
16.22
16.21
16.21
16.20
16.20
16.20
16.19
16.19

19.50
19.50
19.50
19.49
19.49
19.49
19.48
19.48
19.48
19.47
19.46
19.46
19.45
19.45
19.44
19.43
19.42
19.42
19.41
19.40
19.39
19.38
19.37
19.37
19.35
19.34
19.33
19.32
19.31
19.30
19.29

1, махуэку
2, мэрем
3, щэбэт
4, тхьэмахуэ
5, блыщхьэ
6, гъубж
7, бэрэжьей
8, махуэку
9, мэрем
10, щэбэт
11, тхьэмахуэ
12, блыщхьэ
13, гъубж
14, бэрэжьей
15, махуэку
16, мэрем
17, щэбэт
18, тхьэмахуэ
19, блыщхьэ
20, гъубж
21, бэрэжьей
22, махуэку
23, мэрем
24, щэбэт
25, тхьэмахуэ
26, блыщхьэ
27, гъубж
28, бэрэжьей
29, махуэку
30, мэрем
31, щэбэт

21.55
21.55
21.54
21.53
21.53
21.52
21.51
21.50
21.50
21.49
21.48
21.47
21.45
21.44
21.43
21.42
21.41
21.39
21.38
21.37
21.35
21.34
21.33
21.31
21.29
21.28
21.26
21.24
21.23
21.21
21.19

Хъыбар

Зыгъэхьэзырар
ЖЫЛОКЪУЭ  Лусаннэщ

Муслъымэн псоми ди зэхуэдэ  
Къурмэн махуэ лъапIэр къоб лагъэ. 
Зэры хуагъэфащэмкIэ, мы гъэм 
хьидыр бадзэуэгъуэм и 20-м тохуэ. 

КЪУРМЭНЫР Iэмал имыIэу гъэзэщIэн 
 хуей суннэтщ. Абы теухуауэ КъурIэным 
къыщыкIуащ Iэят куэд, хьэдисми ды-
къыщоджэ. Алыхьым и псалъэу Тхыгъэ 
 лъапIэм итщ: «Дэ Къурмэныр фэркIэ  хъеру 
къэдгъэщIащ. И лыр фшхы, тхьэ мыщ-
кIэхэми яхуэвгуэш. ЗыгурывгъаIуэ, ахэр 
 (къурмэну яукI псэущхьэхэращ зи гугъу 
ищIыр) фэ фи жыIэщIэу Дэ къэдгъэщIащ. 
Алыхьым фIыщIэ хуэфщI». 

Тхьэм и нэфIыр зыщыхуа Мухьэмэд 
 бегъымбарым хьэлейхи сэлату уэ сэ ла-
мым жиIауэ хьэдисым къыщыкIуащ: «ФIым 
я нэхъыфIщ Къурмэн укIыныр. Шэч хэлъ-
къым а фи Къурмэныр Къемэт махуэм 
щыхьэту къызэрыувынум. ИкIи абы къы-
щIэж лъыр щIым нэмыс щIыкIэ абы къы-
пэкIуэ псапэр Тхьэм зэрыфхуитхым». Алы-
хьыр арэзы зыхуэхъун ХьэIишэт къеIуэтэж 
бегъымбар лъапIэм хьэ лейхи сэлату уэ 
сэламым жиIауэ: «Лъыпэ къигъэкIыным 
 нэхърэ нэхъыфIу Алыхьым илъагъу Iуэху-
гъуэ цIыхум илэжьыркъым Къурмэн ма-
хуэм. НэгъуэщI хьэдисым къы щокIуэ: 
 къур мэну цIыхум иукIар а зэриукIа теплъэ 
дыдэм иту Къемэт махуэм къы хуэ кIуэ -
жынущ, абы и лъыр щIым хэмыткIуэ щIыкIэ 
Алыхьым и деж къабыл  щохъу. Къи щы-
нэмыщIауэ, Къурмэныр Ибрэхьим бегъым-
барым и  суннэтщ. 

Къурмэным и Iуэхур нэхъри игъэткIийуэ 
Мухьэмэд бегъымбар лъапIэм хьэлейхи 
сэлату уэ сэламым жиIащ: «Хэт иIэ пэтрэ, 
Къурмэн имыукIами, абы гъунэгъу зыкъы-
хуремыщI ди нэмэз щIыпIэм». 

Алыхьым Къурмэныр сыт къалэн щIыт-
хуи щIар жыпIэмэ, абы и жэуапыр мы-         
ращ: «Зэпымыууэ Тхьэр цIыхум къызэры-
хуэуп сэм и фIыщIэщ ар, апхуэдэуи къур-
мэнымкIэ Алыхьым фIыщIэ худощI зы 
илъэсым адрейр къыкIэлъыкIуэу мы ду- 
нейм дызэ рыт ригъэтым папщIэ. Къищы-
нэмыщIауэ, къытIэщIэщIэ гуэныхьхэр 
 гъэгъуным ар сэбэп хуохъу икIи къурмэн 
зыукIыр нэ гъуэщIхэми абы и лымкIэ якIэ-
лъоIэбэ». 

Иджы фигу къэдгъэкIыжынщ къурмэным 
кIэ лъызэрахьэ хабзэхэр: 

Къызытехуэхэр
Япэрауэ, къурмэн зыукIынур муслъымэ-

ну щытын хуейщ. ЕтIуанэрауэ, ар и унэ исы-
жыпхъэщ, гъуэгум тетым къурмэн иукIы-
ныр хьэлъэ щыхъунущи, къыттехьэлъэн 
 Iуэхугъуэ ислъам диным ди пщэ къы-              
дилъ хьакъым. Ещанэрауэ, цIыхум лъэкIы-
ныгъэ иIэн хуейщ. Къурмэн букIыну пху зэ-
фIэкIыу диным къыщилъытэр уи унэлъа-
щIэ, щыгъын, упIыну уи пщэ дэлъхэр Iэ-
мал имыIэу зыхуэныкъуэхэм щIыгъужу 
дыжьын грамм 595-рэ и уасэ хьэпшып 
уиIэмэщ. 

Къурмэн букIынумэ, ниет (мурад) пщIын 
хуейщ. Армырауэ, ар къурмэн хъунукъым. 

IэщышхуэкIэ цIыхуибл зэхыхьэу къурмэн 
яукIмэ, псоми абы щыщу къалъысыну 
IыхьэмкIэ псапэ Iуэху ялэжьыну ниет яIэу 
зэ дыхыхьэн хуейщ. 

ЗышыIэныгъэм теухуауэ Iэят куэд КъурIэн лъа-
пIэм къыщыкIуащ, хьэдисхэми ущрохьэлIэ. Ислъам 
диным къытхуегъэув а хьэлыр дэтхэнэ зыми зы-
хэтлъхьэн хуейуэ. 

Сыт шыIэныгъэм и мыхьэнэр?
Лъэныкъуэ куэдкIэ уегупсыс хъунущ шыIэныгъэм и 

мыхьэнэм. ЦIыхум ущышынэрэ, къуих лейр зыхуэб-
гъэшэчмэ, ар шыIэныгъэу ибжыркъым. Апхуэдэхэм я 
Iиманыр иримыкъуауэ аращ. ФIэщхъуныгъэ зыхэ -
лъым лей зытригъэхьэнукъым, апхуэдэхэр пэжми 
щышынэнукъым. ЦIыхум зыхуэбгъазэрэ, уи гум къы-
хуеуэр жепIэмэ, нэхъыфIщ, и щIыбагъкIэ ухуэпсалъэ 
нэхърэ. Ауэ зыри жумыIэххэу, Алыхьым бгъэдэплъхьэ-
рэ лейзехьэм хуэбгъэгъуфмэ, ар нэхъыфIыжщ. 
 КъурIэн лъапIэм къыщыкIуащ, хьэдисми къыджеIэ лей 
зытехьа цIыхум и лъэIур къабыл зэрыхъур. 

Iиманыр зищIысыр зрагъэщIэну Тхьэм и нэфIыр 
зыщыхуа лIыкIуэ лъапIэм къыщеупщIым, къажриIащ: 
«Iиманыр зышыIэныгъэращ». НэгъуэщI хьэдисым 
къыщыкIуащ: «IиманымкIэ зышыIэныгъэр - ар щхьэм 
IэпкълъэпкъымкIэ иIэ мыхьэнэм хуэдэщ». Алыхьым и 
псалъэу КъурIэным дыкъыщоджэ: «Алыхьыр жэнэт-
кIэ яхуэупсащ шыIэныгъэ зыхэлъхэм». НэгъуэщI Iэя-
тым щыжеIэ: «Жэнэтым щыпсэухэм сахуэупсэнущ 
псыр зэрыж хадэхэмрэ жэнэт пэшхэмкIэ. Абы щызэ-
хахынур си сэламхэращ. Ар зыхуэфащэр шыIэныгъэ 
зы хэлъхэращ». 

ЗышыIэныгъэм я нэхъыфIыр цIыхум илъ щи щIэ-
жыфыну щытыкIэ ихуами, Iуэхур Алыхьым бгъэдилъ-
хьэрэ  игъэгъумэщ.  ЩытыкIэ гугъу ихуам шыIэ ныгъэ 
зыхигъэлъыныр Тхьэм нэхъ фIэфI дыдэ хьэлщ. Ар сыт 
хуэдэ щытыкIэуи щрырет - лIэныгъэ, уз, гузэвэгъуэ, 
нэгъуэщIхэри. 

Ислъам динымрэ адыгэ хабзэмрэ куэдым зэхагъэзэрыхь. 
Ауэ щыхъукIи, мыр е модрейр диным щыщкъым жыпIэмэ, 
къэуIэбжьхэу. ЦIыху куэд къы зэ ры щIэупщIэм ипкъ иткIэ, 
иджыри зэ фигу къэдгъэкIыжынщ жьэрымэ, IэфIыкIэ 
гуэшыныр ислъам диным зэ ры щымыщыр. «Лэкъумыр хъу-
рейуэ зэрыдгъэупхъэр хьэ мэрэ плIимэми хъуну?», - жаIэу 
къыщIэупщIэ щыIэщ. «Ар мыхъуреймэ, ди лIахэм я псэм 
лъысынукъым», - жы зыIэхэри мащIэкъым. 

ЖЬЭРЫМЭРИ  IэфIыкIэ гуэшынри ислъам диным щыщкъым. 
Ахэр псори адыгэхэм къыддекIуэкI Iуэхугъуэу аращ. Хьэб лэхэр 
зэпоуэ апхуэдэхэр гуэшынымкIэ. Мобы нэхъыбэ къищэхуащ, 
сэри абы нэхърэ нэхъыфIыжу къесхьэкIын  хуейщ жаIэурэ, 
ахъшэ зиIэхэр зоныкъуэкъу. Адрейуэ зимыIэу, ар зы ху зэ фIэ-
мыкIхэр-щэ? Апхуэдэхэри мащIэкъым. ЗиIэу зыгуэшам хуа-
щIэжри, зымыгуэшыфар абы йоплъ. Ар псапи, гуапи хъужыр-
къым. Апхуэдэ IуэхугъуэкIэ зэпеуэ хэм ящIэр щIащIэр цIыхуращ, 
абыхэм жаIэнуращ. 

Алыхьым и арэзыщIыныгъэм телажьэхэм, псапэр нэгъуэ щIущ 
зэращIэр. Псалъэм и хьэтыркIэ, мылъку зиIэу псапэ зыщIэну 
хуейм хэт зэран къыхуэхъур зы унагъуэ тхьэмыщкIэ псы ху-
дишэну?! Псым нэхърэ нэхъ псапэ щыIэкъым. Мылъ ку зиIэхэм 
я пщIантIэхэм дэтщ псы къызэрыдрашей мо торхэр. Зы ху-
зэфIэмыкIхэр псы зиIэхэм я деж псыхьэ ма кIуэ, ари я куэбжэр 
Iухауэ дагъэхьэмэ, я гурыфIыгъуэу. Е сабий дапщэ щыIэ хущ-
хъуэ къахуэмыщэхуу, абыхэм я адэ-анэхэр гуIэжу? Зи ныбжьыр 
хэкIуэта дапщэ дэс къуажэхэм якIэлъыIэбэн ямыIэу, езыхэм 
зыри яхузэфIэмыкIыу?! Мис апхуэдэхэм папщIэ бгъэ кIуэд мылъ-
кур псапэщ. Хьэблэм къыщефхьэкIыну IэфIыкIэр къы зэрыфщэху 
сом мин зыбгъупщIыр апхуэдэ зы Iуэху гуэркIэ къэвгъэсэбэпмэ, 
нэхъыфIщ фэркIэ, сыту жыпIэмэ, абы къы пэкIуэ псапэр гъу-
напкъэншэщ. 

Хьэдисым къыщыкIуащ хьэж зыщIыну хуейуэ, мылъку зыб-
гъэ дэмылъым, зы сабий зеиншэ вгъэгуфIэ жери. Ар хьэж 
фщIам хуэдэу мэхъу. Мис апхуэдэ Iуэхугъуэ гуэр зы лэжьахэм 
я закъуэкъым абы къыпэкIуэ псапэр зыхуатхыр, атIэ ар зылэжьа 
цIыхур къэзылъхуа адэ-анэми я деж ятх а псапэм щыщ. 

Аращи, хьэблэр зэпеуэу ягуэшхэр адыгэхэм хабзэ тхуэхъуа 
къудейуэ аращ. Мыдрейуэ, зи гугъу тщIахэр псапэщ, пса пэ 
фщIэну фыхуеймэ. 

МылIэжын зыри дыкъигъэщIа-
къым, ауэ я насыпщ лъэужь  дахэ 
къэзыгъанэу, зи цIэ фIыкIэ 
 дунейм къытезынэфхэм. 

ЕПЩЫКIУБГЪУАНЭ лIэщIыгъуэм 
и 50 гъэхэм Куба дэса дадэ Iума-
хуэ Къанкъул Алий и цIэр нобэр 
къыздэсым фIыкIэ къраIуэ къуа-
жэдэсхэм. А зэманым, зэрытщIэ-
щи, диныр хуиту цIыхум зэрихьэну 
Iэмал ягъуэтыртэкъым, ауэ 
 щы хъукIи, а лъэхъэнэ гугъу дыдэм 
зи гугъу тщIы дадэр Сирием нэс 
кIуэри, дин щIэныгъэ зригъэгъуэ-
тауэ щытащ икIи Хэкум къигъэ-
зэжри, тхылъи итхыжауэ щытащ. 
Алий и гъащIэ псор Алыхьым и 
арэзыщIыныгъэм хуэунэтIауэ ири-
хьэкIащ. Абы теухуа зы хъыбар 
кIэщI цIыкIу къыфхуэтIуэтэжынщ.

Куба къуажэр цIыкIут, уэрамхэр 
зэв дыдэт. Гъунэгъухэр зэкIэ щIэ-
сыпэт, псоми я псэупIэхэр бгъэ-
ныщхьэ унэт. Зэгуэрым мафIэ сыш-
хуэ къэхъуауэ къуажэр зэтри с- 
 хьэрт. Зи лъэ вакъэ изылъхьэфым 
и щхьэр къуажэм дихырт. А зэма-
ным зи ныбжь ирикъуауэ, лъэ ры-
мыхьи хъуауэ пIэм хэлъ, къуажэр 
зыбгынэну зымыда Къанкъул Алий 
и унэм мафIэсыр щынэсым, ар 
Алыхь Iэмырти, жьыбгъэшхуэ къы-
къуэури, мафIэм нэгъуэщI лъэны-
къуэкIэ зидзащ. 

Тхьэм зи гъащIэр тыхь хуэзыщIа 
лIыжьым и щхьэми и унэми лы-
гъэр нэсакъым. И ахърэтыр нэху 
ухъу!

Адыгэм зэрыжиIащи, лIэужьыр 
бжьибкIэ мауэ. Шэч хэлъкъым 
Алыхьым и фIэлIыкIыныгъэм  щIэту 
псэуа лIыжьым илъ зэрыщIэтым 
абы къытехъукIыжа щIэблэ псапа-
щIэ Къанкъул Мухьэмэд и къуэ 
 Лиуан. Ар 1952 гъэм Куба къуажэм 

ЗЭГУЭРЫМ школ дирек-
торым и унафэкIэ щIалэ 
цIыкIум и егъэджакIуэм 
1-нэ классым щегъэжьауэ 
4-нэм пщIондэ щIэс я гъэ-
сэнхэм я щытыкIэхэр зэрыт 
тхылъыр къищтащ къип-
щытэн мурадкIэ. Псоми я 
хьэл-щэным щыгъуазэ 
зищIа нэужь, фIыуэ имы-
лъа гъу щIалэ цIыкIум деж 
нэсащ. Япэ классым абы 
хуатхат: «Сабий губзыгъэщ, 
гъэсащ, щапхъэщ». ЕтIуа-
нэм иужькIэ итт: «Сабийр 
и ныбжьым хуумыгъэфэ-
щэну Iущщ, фIыуэ йоджэ, 
гулъытэ хэлъщ, ныб-          
жьэ гъухэм фIыуэ къа-              
лъагъу, ауэ и анэм яхуэ-
мыгъэ хъужын узыфэ 
къызэреуэ лIам къыхэкIкIэ, 
а цIыкIум и гъащIэр гугъу 
хъуащ». Ещанэ классым 
итт: «И анэр дунейм зэрехы-
жар  сабийм удынышхуэ 
хуэ хъуащ, и адэри унэм 
къе кIуа лIэркъым. ХэкIыпIэ 
гуэр къыхуэдмыгъуэтмэ, 
щIалэ цIыкIум еджэныр Iэ-
щIыб ищIынкIэ шынагъуэ 
щыIэщ». ЕплIанэ классым: 
«Сабийр еджэркъым, ныб-
жьэгъу иIэкъым, классым 
щIэсу щыжей къохъу…». 

НыбжьыщIэм и Iуэхум 
щы гъуазэ хъуа егъэджа-
кIуэм и гур гуауэм зэщIи-
къузащ икIи ар иригъэгуп-
сысащ цIыхупсэ гъэсэныр 
предметхэм хуегъэджэ-
ным ипэ игъэщын зэры-
хуейм. Сабийм хуиIа щы-

Нурыр къызыщхьэщих Тхьэм и унэ
Къэзахъстаным щыIэ «Нур» мэжджытышхуэр 2005 гъэм яухуащ. Абы азэн 

джапIэу плIы иIэщи, дэтхэнэ зыми метр 62-рэ и лъагагъщ. 
Мэжджытым цIыху 5000-м зэуэ нэмэз щащIыфынущ. Абы и кIуэцIыр 

 КъурIэным щыщ IэятхэмкIэ гъэщIэрэщIащ. Тхьэм и уардэунэр зрагъэлъа-
гъун папщIэ турист куэд макIуэ а щIыпIэм.

Къурмэн хьид лъапIэм
И пIалъэр
Хьидымрэ абы къыкIэлъыкIуэ ма-

хуитIымрэщ къурмэн букI щыхъуну 
 зэманыр. НэхъыфI дыдэу къилъытэр япэ 
махуэращ. Мыбдежым зыщыгъэ гъупщшэн 
хуейкъым хьид нэмэзыр зэ фIэмыкIауэ 
 къурмэн букI зэрымыхъунур. Хьид махуи-
щым я жэщхэми къурмэныр букI мэхъу, ауэ 
нэхъыфIыр махуэращ. Ещ а нэ махуэм ды-
гъэр къухьамэ, уахътыр  йокI. 

Къурмэным щхьэкIэ къэпщэхуа Iэщыр 
умыукIыурэ махуищри блэкIамэ, зэрып-
сэууэ сэдэкъэуэ птыжын хуейщ. Сыту 
жыпIэмэ, ар нузыр пщIам хуэдэщ. Пху-
зэфIэкI пэтми, къурмэн къыумыщэхуу,         
хьид махуищыр дэбгъэкIамэ, абдежым 
къыптохуэ зы мэл уасэ сэдэкъэуэ птыжы-
ну. 

ЯукIыр
- Iэщышхуэ лIэужьыгъуэхэр (жэм, танэ, 

хыв, махъшэ хуэдэхэр)
- мэл лIэужьыгъуэхэр (мэл, бжэн)
- Мы къедбжэкIахэм нэмыщI нэгъуэщI 

Iэщ лIэужьыгъуэ гуэр къурмэну ди бегъым-
бар лъапIэми хьэлейхи сэлату уэ сэламым 
абы и гъусэхэми яукIакъым. Абыхэм ямы-
щIа гуэр дэ къедгъэжьэну дыхуиткъым. 

Iэщым и ныбжьыр
Iэщ пIащэмэ, илъэситI ирикъуауэ, ещанэм 

ихьауэ, махъшэмэ - илъэситхум щIигъуауэ 
щытын хуейщ. 

Мэлыр е бжэныр зы илъэс ирикъупхъэщ. 
АрщхьэкIэ и ныбжьыр мазихым щIигъуауэ 
пIащэмэ, пшэрмэ, ари букI хъунущ. 

Къурмэн пщIы мыхъунур
1. Iэщ нэфыр
2. Зы нэ фIэкIа къаплъэу зимыIэр.
3. ЩIакъуэр. И лъакъуэ щIакъуэр щIым 

тригъэувэфрэ, абыкIэ дэIэпыкъуу къи-
кIухьыфмэ, ар хъунущ букI. 

4. Егъэлеяуэ гъурыр.
5. Зи тхьэкIумэ е зи кIапэм и Iыхьэ нэхъы-

бэр зыпыупщIар. 
6. Зи тхьэкIумэ е зи кIапэ зэрыщыту 

пыупщIар.
7. Тэмэму зэрышхэн хуэдиз дзэ Iумытмэ.
Лажьэ имыIэу къищэхурэ, иужькIэ, мы 

къедбжэкIахэм ящыщ къыщыщIмэ, 
зыхузэфIэкIым абы и пIэм лажьэ зимыIэ 
нэгъуэщI зыгуэр иригъэувэн хуейщ, ауэ ар- 
дыдэр фIигъэжми, хъунущ. 

ФIыкъым мыпхуэдэ ныкъусаныгъэ зиIэхэр 
букIыну:

1.И кIыхьагъкIэ къехыу зи тхьэкIумэ яу-
гъуэнар.

2. Зи тхьэкIумэ пхраудар.
3. Зи тхьэкIумэ кIапэр е дакъэр пыуп-

щIауэ щытыр.
4. ФIамыгъэж щIыкIэ зиц тращыкIар.
5. Назэр.
Лыр зэрагуэшыпхъэр
Къурмэныр Iыхьищ иращIыкI. Зыр езым 

къыхуонэж. ЕтIуанэр и Iыхьлыхэм, 
ныбжьэгъу хэм хуахь. Ещанэ Iыхьэр къур-
мэн зымыукIыфахэм сэдэкъэуэ ират. 

Къурмэн Iэщым и лыр, фэр, цыр пщэ 
хъунукъым. Къурмэныфэр сэдэкъэуэ ятыж, 
къэсэбэпын гуэр къыхащIыкIри, зэрахьэ, е 
къыхуэщхьэпэн гуэркIэ къахъуэж. Зыгуэр-
кIэ апхуэдэм и фэр е лыр ящамэ, абы 
къыщIэкIар сэдэкъэуэ ятыж е къэсэбэпын 
гуэр абыкIэ къащэху. 

Псапэ щIэнымкIэ 
дунейпсо академик
къыщалъхуащ. Школыр фIыуэ 
 къиуха нэужь, Германием щыIэ со-
ветыдзэм къулыкъу щищIащ. 
ИтIанэ Къэбэрдей-Балъкъэр къэ-
рал университетым, мылъкур къэ-
гъэщIэрэщIэжынымкIэ Мэзкуу дэт 
еджапIэ нэхъыщхьэм щеджащ, 
экономикэ щIэныгъэхэм я канди-
дат хъуащ. 

ГъащIэр сыт и лъэныккъуэкIи зы-
гъэунэхуа, щIэныгъэшхуэ зыбгъэ-
дэлъ Къанкъулым лэжьыгъэкIи 
ехъу лIэныгъэшхуэ иIэу лэжьащ. 
Япэ щIыкIэ  ар Налшык дэта  
«ЖБИ» заводым и директору илъэс 
20-кIэ щыIащ, иужькIэ 2005 гъэм 
Мэзкуу дэт «Электролуч» ЗАО-м и 
унафэщI ящIащ. 

Лиуан и зэпIэзэрытагъымрэ и 
 гумащIагъымрэ псалъэ къудейкIэ 
къыпхуэIуэтэнукъым, ауэ абы щы-
хьэт тохъуэ «Лъэпкъым и дыщэ 
тхылъ» фIэщыныгъэм щIэту 
къыдэкIа тхылъышхуэр. Иужьрей 
илъэси 100-м къриубыдэу дуней 
псом нэхъыбэ дыдэ псапэ щы-
зылэжьа цIыхуи 100-м я цIэ-унэ-
цIэмрэ къызыхэкIа лъэпкъымрэ 
иту аращ абы. «Лъэпкъым и дыщэ 
тхылъым» итщ Къан къул Лиуан и 
цIэр. КъыдэкIыгъуэм хэхуащ Ли-

уан и  Iэдакъэ къыщIэкIа Iуэхугъуэ 
куэд. Абыхэм ящыщщ мэжджыт-
хэр, члисэхэр, сабий садхэр, 
школхэр, лъэмыжхэр, гъуэгухэр, 
нэгъуэщI куэди ухуэным Къан-
къулым и гуа щIэ зэрыхэлъыр. 
Псом хуэмыдэу Лиуан яхуэгума-
щIэщ сабий сымаджэхэм. 

2006 гъэм Мэзкуу щекIуэкIауэ 
щытащ «Дунейм и мелыIыч 
 гуапэ» дунейпсо зэIущIэ ин. Ар 
теу хуат цIыху къызэрыгуэкIхэм, 
щыщIэныгъэ зиIэ IэнатIэхэм, 
еджапIэхэм, къэралым щIэгъэ-
къуэн хуэхъу дэIэпыкъуэгъу пса-
пащIэхэм саугъэтхэр яхуэгъэ фэ-
щэным. Дунейпсо зэIущIэм и зэ-
гурыIуэкIэ,  Къан къулым къы хуа-
гъэфэщащ абы и дыжьын 
ме  далыр, саугъэт щхьэхуэр, «Пса-
пэ щIэнымкIэ дунейпсо акаде-
мик» цIэ лъапIэр. 

- Къанкъул Лиуан теухуауэ куэд 
сху жыIэнущ. Сэ си насыпым къ-
рихьэкIащ а лIы Iущым сыIу-
щIэныр. Ди къуажэ мэжджыт 
 щаухуэну  мурад щащIым, къуа-
жэдэсхэм мылъку тIэкIу зэхуахьэ-
сат. «Фи ахъшэхэр фи унагъуэм 
къив нэж,   сэ фхудэсщIыхьынщ 
къуажэм  мэжджыт», - жиIэу Ли-

уан закъыщы хуигъазэм, зы сом 
закъуэ фIэкIа мыхъуми, ди  
пщIэнтIэпс  гуэр хэлъ мэ нэхъ 
къэт щтэнущ, - жаIэри, я сомыр 
къы хахыжын ядакъым.  Абы щы-
гъуэм мэжджытым и  лъабжьэр 
кърагъэжьа къудейуэ арат. Тхьэм 
и унэр къызыхуэтыншэу и кIэм 
 нигъэсащ Къанкъулым. Къищы-
нэ мыщIауэ, сэ ислъам диным сы-
хуеджэну мурад щыс щIым, хуа-
бжьу и сэбэпынагъ къы зэкIащ. 
 Лиуан сэ си закъуэкъым еджапIэ 
 игъэкIуар, ислъам динымкIэ щIэ-
ныгъэ зэдгъэ гъуэ ты нымкIэ сэ 
схуэдэ куэдым щIэгъэкъуэн къыт-
хуэхъуащ, - жеIэ Шве цием щып-
сэу ЩIыгъуэн Уэсмэн. 

- Илъэс  50  хъуауэ Къанкъу-
лымрэ сэрэ  дызэныбжьэгъущи, 
 игъащIэм зэхэсхакъым зыгуэрым 
сэбэп сы хуэхъуащ жиIауэ. Хуаб- 
жьу телъы джэ сщохъу и Iэдакъэ 
къыщIэкIахэр апхуэдизу зэриб-
зыщIыфыр. Сэбэп зыхуэхъуа 
цIыхухэм къаIуэ тэжу щызэхэтхкIэ, 
«Уа, Лиуан, мор е модрейр къо-
хъуэхъуу, Къанкъу лым мыр къыс-
хуищIащ, жаIэу гупым щызэхэт-
хыжащ» - щыжы тIэкIэ, «Сыт зи 
гугъу фщIыр?», - жиIэу къыпыгу-
фIыкI мыхъумэ, игъащIэм теп сэ-
лъыхьакъым и Iэдакъэ къы щIэ-
кIахэм. Тхылъ гуэр уеджэм хуэ-        
дэу, иджыри узэмыджа напэкIуэцI 
къызэIупхам хуэдэу махуэ къэс 
щIэщыгъуэу къызэIуокI Лиуан, - 
жеIэ абы и ныбжьэгъу Арсен.

Iиман щыпкъэ зыбгъэдэлъ Къан-
къул Лиуан и унагъуэри (хьэж зы-
щIа и щхьэгъусэри, щIэныгъэ нэ-
хъыщхьэ зыгъуэта и быниплIри) 
тхьэмадэм хиша лъагъуэм тету 
зэрыпсэун иужь итхэщи, Тхьэм 
 къаригъэхъулIэ. Алыхьым фIы куэд 
къарипэс!

Нобэ си анэм и
мэр къыпкIэрех

тыкIэми фIыкIэ зихъуэжащ. 
Сыт и лъэныкъуэкIи егъэ-
джакIуэм щIалэ цIыкIум 
зыщIигъакъуэ хъури, нэ-
хъыфI дыдэу еджэхэм 
ящыщ ищIыжащ. ИтIанэ-
ми, егъэджакIуэм и гур са-
бийм щIэузырт. Псом хуэ-
мы дэу абы и гур щрикъуты-
хьар егъэджакIуэхэм я ма-
хуэр щагъэлъэпIарат. А 
ма хуэм ирихьэлIэу сабий-
хэм псоми саугъэт гъэ щIэ-
рэщIахэр егъэ джакIуэм 
 хуахьат, зеиншэ щIалэ цIы-
кIум тхы лъым пIэ гъуабжэм 
кIуэ цIылъу егъэджакIуэм 
иритащ тыгъэ цIыкIу. Абы 
кIуэцIылът мывэ зэры мы-
сыж Iэпщэхъумрэ и ны-
къуэм фIэкIа зэрымытыж 
ды хумрэ - ахэр щIалэ цIы-
кIум и анэм ейуэ щытат. А 
сыхьэтым егъэджакIуэм а 
дыхум щыщ зэтрикIащ.
Iэпщэхъури и Iэпщэм 
ирилъ хьащ. Дерсыр иуха 
нэужь, сабийр абы къыб-
гъэдыхьэри, къыжриIащ: 
«Нобэ си анэм и мэр 
къыпкIэрех…». А махуэр 
икъу кIэ хьэлъи гукъинэжи 
щыхъуащ егъэджакIуэм.

Апхуэдэурэ сабийм ехъу-
лIэ ныгъэхэр иIэу школыр 
къиухри, колледжым еджа-
пIэ щIэтIысхьащ. ЩIалэм и 
япэ письмоуэ егъэджакIуэм 
къыIэрыхьам итт: «Егъэ-
джакIуэу щыIэм уранэ-
хъыфIщ» псалъэхэр. Къи-
щы нэмыщIауэ, абы и Iуэху 
зытетым щыгъуазэ ищIат. 

Илъэс зыбжанэ дэкIыу, 
етIуанэу къыIэрыхьа пись-
мом а псалъэ дыдэхэм 
к ъ ы  щ ы т р и г ъ э з эж ы рт , 
еджа пIэ нэхыщхьэри къиу-
хыу, доктор щIэныгъэри зэ-
рызригъэгъуэтамкIэ хъы-
бар иригъащIэрт. Ещанэу 
егъэджакIуэм къыIэрыхьа 
 письмом итт щIалэм щхьэ-
гъусэ зригъэгъуэтыну му-
рад зэрищIам ипкъ иткIэ 
хьэщIэ нэхъ лъапIэ дыдэу 
зэрыригъэблагъэр. 

Сабийр 5-нэ классым 
щы щIэсауэ щытам иритауэ 
щыта дыхур зэтрикIэщ, 
мывэ зэрымысыж Iэпщэ- 
х ъур зыIэритIагъэри, егъэ-
джакIуэр гуфIэгъуэм  кIуащ. 

А тIур зэхуэзэу, зым и 
нэм адрейр щыщIэп лъам, 
тIуми я гум къэкIыжауэ 
къы щIэкIынут гукъутэ 
 ку эд … 

 ЩIалэм и анэм и мэр ар-
гуэру къыщIихьащ икIи 
къэзылъхуар здэщысын 
 хуеям деж егъэджакIуэр 
ягъэтIысащ. 

«Упсэу, сыпхуэарэзыщ, 
цIыху къызэрысхуейр 
сщыб   гъэгъупщакъым. 
Егъэ  джакIуэу щыIэм уранэ-
хъыфIщ. ГъащIэм еплъыкIэ 
тэмэм хуэзбгъэщIащ, - 
жиIэу, щIалэм егъэджа-
кIуэм щыжриIэм: «Ущоуэ, 
си щIалэ, гъащIэм и еп-
лъыкIэ тэмэмыр къысхуэзы-
гъуэтар уэращ. Уэ сып хуэ-
зэху егъэджэныгъэм сыте-
лэ жьащ. Уэ сыпIущIа 
нэужьщ  гъащIэм нэ гъуэ-
щIу сыщыбгъэдыхьар», - 
жиIащ егъэджакIуэм.

Етхуанэ классым кIуа еджакIуэхэр къэ зыщта егъэ-
джакIуэм и гъэсэн цIыкIухэм яжриIэ зэпытт  псори 
зэхуэдэу фIыуэ зэрилъагъур. АрщхьэкIэ Iуэ-                 
хур зэрыщытыр апхуэдэутэкъым. Ипэ партэм зэхуэ-
шауэ щыс  еджакIуэр и щыгъыни, и щхьи зэрыфIейм, 
фIыуэ зэремыджэм къыхэкIкIэ, егъэджакIуэм  фIыуэ 
хуэлъагъуртэкъым. ИужькIэ, сабийм и къэпщытэ-
ныгъэ лэжьыгъэхэмкIэ 2 фIэкIа къызэримыхьым 
щхьэкIэ, егъэджакIуэр абы кIэлъымыплъыж хъуащ.

ЗышыIэныгъэращ Iиманыр

Жьэрымэ къехьэкIыныр
Мэжджыт  цIэрыIуэхэр

ПщIэну  щхьэпэщ

Абы  дегъэпIейтей

Ди республикэм футбо-
лымкIэ и чемпионатым 
ипкъ иткIэ щэбэтымрэ 
тхьэ махуэмрэ зэхэта иужь 
джэгугъуэм бжыгъэшхуэ 
дыдэкIэ къыщыхагъэщIар 
Нарткъалэ и «Нартым» и 
закъуэщ. Ар иджыпсту 
хуэфащэ дыдэу турнир 
таблицэм и кIэух увыпIэм 
щытщ, пэщIэдзэ зэIу-
щибл ми щыфIахьауэ.

 
КЪЭБЭРДЕЙ-Балъкъэ-

рым и футбол командэ 
 нэхъыжь дыдэхэм икIи 
пщIэ зиIэхэм ящыщ Нарт-
къалэ и «Нарт»-р хуабжьу 
щытыкIэ гугъум ихуащ. Нэ-
хъапэм «Автомобилист», 
«Химик» цIэхэр щызэри-
хьами, зэман гъунэгъу блэ-
кIами ар республикэм щы-
нэхъыфIхэм хабжэрт икIи 
чемпионыгъэри кубок ри 
мызэ-мытIэу зыIэригъэ-
хьат, КъБР-м и щIыхьыр 
ихъу мэу ди къэралым фут-
болымкIэ и ещанэ диви-
зионым илъэс зыбжанэкIэ 
щыджэгуаи къэхъуу.

Мыгъэрей зэхьэзэхуэр 
нарткъалэдэсхэм мыхьэ-
нэн шэу ирагъэжьащ. Пэ-
щIэдзэ зэIущIэхэм я хьэр-
хуэрэгъухэм зыгуэрурэ япэ-
щIэтурэ бжыгъэр мыи ну 
къыхагъащIэу щытамэ, 
иджы топий е бгъу зы джэ-
гугъуэм къыщыхудагъэ-
кIыныр мардэ мэхъу. Ап-
хуэдэу къыщыщыщIащ 
блэкIа зэIущIэм Ислъэмей 
къуажэм щыщыхьэщIами, 
тхьэмахуитI ипэкIэ Псынэ-
дахэ щыщыIами. Гуауэщ, 
«Нартым» апхуэдэу фIэкIа 
и цIэ уардэр адэкIэ хуэ-
мыгъэпэжынумэ. 

КуэдкIэ нэхъ щIагъуэ-
къым Аруан районым и 
 адрей командэхэми я 
Iуэхур. Старэ Шэрэдж 
къуа жэм и гупри зэхьэ зэ-
хуэм хуэхьэзыркъым, пэ-
щIэдзэ джэгугъуиблми зэ-
рыфIахьар къэплъытэмэ. 
Псыгуэнсури жыжьэ нэса-
къым, я хьэрхуэрэгъухэм 

Къэбэрдей-Балъкъэрым и тхэквон-
дистхэм хъарзынэу зыкъыщагъэлъэ-
гъуащ Адыгейм и къалащхьэ Мей къуапэ 
иджыблагъэ щекIуэкIа Урысей Феде-
рацэм и кубокыр къэхьыным ехьэлIа 
зэхьэзэхуэм. Ар щекIуэкIащ Къуэблэ 
Екъуб и цIэр зезыхьэ СпортымкIэ уар-
дэунэм. 

ЗЭХЬЭЗЭХУЭМ кърихьэлIат къэралым 
и щIыпIэ псоми къикIа спортсмен 280-м 
нэблагъэ. Абыхэм я зэпеуэр гуащIэт икIи 
удэзыхьэхт.

Багъы Идар и ныбжьыр илъэс пщыкIубл 
фIэкIа мыхъуами, балигъхэм къапикIуэ-
такъым икIи тхэквондом и техникэ гъуэ-
зэджэхэр игъэлъэгъуащ. ПэщIэдзэ зэIу-
щIищми шэч къызытумыхьэн текIуэны-
гъэхэр щызыIэригъэхьэри, ар финалым 
нэсащ. Ди жагъуэ зэрыхъущи, абы къы-
щыхигъэщIащ Санкт-Петербург и щIыхьыр 
зыхъумэ Дадашев Максуд. Арати, Ба-
гъым килограмм 54-м нэс зи хьэлъагъ -
хэм я зэпеуэм дыжьын медалыр къы-
щылъысащ.

Иджыри зы дамыгъэ лъапIэ Къэбэр-
дей-Балъкъэрым къыхуихьащ Сатушы 
Мадинэ. И пIалъэр имыкI щIыкIэ текIуэ-
ныгъищ зэкIэлъхьэужьу къихьри, финал 
ныкъуэм ар 37:38-уэ зымащIэ дыдэкIэ 
къыщыпикIуэтащ Урысейм и кубокыр зы-
Iэрызыгъэхьам. Апхуэдэ щыкIэкIэ дом-
беякъ медалыр къратащ. 

Шэнтжьейм и фIыгъэкIэ
къелащ

Мы гъэм мэкъуауэгъуэм и 18-м сыхьэтыр 17-м «Кав-
каз» автомобиль гъуэгум щыщу Лэскэн районым хи-
убыдэм «ВАЗ-211440» автомашинэр щыщхьэпридзащ. 
Машинэ шэрхъым сэкъат игъуэтри, рулыр хуэмы-
гъэIурыщIауэ аращ илъэс 26-рэ зи ныбжь цIыхубзым. 
Рулым дэсым щIыгъуу ист илъэси 5-рэ илъэси 4-рэ хъу 
сабиитI. Ахэр автомашинэм зэрипхам и фIыгъэкIэ, 
 фэбжь ягъуэтакъым, тIэкIу зэрышынам фIэкIа, я анэ-
ми фэбжь хихакъым.

 
ПЩIЭ зыхуэтщI шофёрхэ! Къэбэрдей-Балъкъэрым и 

Къэрал автоинспекцэм фыкъыхуреджэ бгырыпххэмрэ 
 сабийр зэрысын хуей шэнтжьейхэмрэ къэвгъэсэбэпыну. 
Абыхэм фэри къыздефшэкI сабийхэми я гъащIэмрэ 
 узыншагъэмрэ яхъумэнущ. 

БАХЪСЭН Азэмэт.

Бжыгъэшхуэхэр зи
натIэ хъуа «Нарт»

ерыщу япэщIэт пэтми. Абы 
щыгъуэми щэбэт кIуам 
республикэм и нэгъабэрей 
чемпионым зыкIи къыпи-
кIуэтакъым икIи Прохладнэ 
къикIа «Энергетик»-р зыт-
ригъэкIуакъыми, дяпэкIэ 
 нэхъ зыкъиужьыжыну ущы-
гугъу хъуну къыщIэкIынщ. 

УщымыгуфIыкIынкIэ Iэ-
мал иIэкъым Лэскэн рай о-
ным и лIыкIуэ закъуэм и 
ехъулIэныгъэхэм. Джэгу-
гъуэ блэкIам Тырныауз 
щы Iэу аргуэру текIуэри, 
«Урыхум» етIуанэ увыпIэм 
зыщигъэбыдащ.

Зэхьэзэхуэм япэ текIуэны-
гъэр къыщихьащ Налшык 
и «Спартак-Д»-м. Ар Старэ 
Шэрэдж къуажэм щыIэу 
бжыгъэшхуэкIэ хэгъэрей-
хэм ефIэкIащ. 

Гъуащхьауэхэм я зэпеуэм 
иджыпсту пашэныгъэр 
щIа лищым зэуэ щызэ-
дагуэш. Ахэр дэтхэнэми я 
хьэр хуэрэгъухэм топи 8 
яхудэзыгъэкIахэу Иуан Аз-
рэт («Энергетик»), Суйдым 
Аслъэн («Урыху») Глашев 
Алим («ЛогоВАЗ») сымэщ.

Иджы щыгъуазэ фыхуэт-
щIынщ Къэбэрдей-Балъ-
къэрым футболымкIэ и 
чемпионатым и зи чэзу 

джэгугъуэм кърикIуа бжы-
гъэхэм: «Кэнжэ» (Кэнжэ) - 
«Малка» (Малкэ) - 3:1, 
«Родник» (Псынэдахэ) - 
«Шэрджэс» (Шэджэм) - 
2:0, «ЛогоВАЗ» (Бабугент) 
- «Тэрч» (Тэрч) - 0:3, «Псы-
гуэнсу» (Псыгуэнсу) - 
«Энергетик» (Прохладнэ) - 
1:1, «Эльбрус» (Тырныауз) 
- «Урыху» (Урыху) - 1:3, 
«Ислъэмей» (Ислъэмей) - 
«Нарт» (Нарткъалэ) - 8:1, 
«Шэрэдж» (Старэ Шэ-
рэдж) - «Спартак-Д» (Нал-
шык) - 0:3. 

«Хьэт Iохъущыкъуей» 
(Хьэ тIохъущыкъуей) - «Шэ-
джэм-2» (Шэджэм ЕтIуанэ) 
зэIущIэр ягъэIэпхъуащ.

ДызыхуэкIуэ щэбэтымрэ 
тхьэмахуэмрэ щыIэну зи 
чэзу джэгугъуэм щызэIу-
щIэнущ: бадзэуэгъуэм и 
3-м - «Энергетик» - «Шэ-
рэдж», «Малка» - «Род-
ник», «Шэджэм-2» - «Кэн-
жэ», «Эльбрус» - «Хьэ-
тIохъу щыкъуей»; бадзэуэ-
гъуэм и 4-м - «Урыху» 
- «Спартак-Д», «Нарт» - 
«Псыгуэнсу», «Тэрч» - «Ис-
лъэмей», «Шэрджэс» - 
«ЛогоВАЗ» командэхэр.

ХЬЭТАУ Ислъам.

Мэкъуауэгъуэм и 17 - 20-хэм 
Москва и Утыку плъыжьым ще-
кIуэ кIащ «Красная площадь» VII 
тхылъ фестивалымрэ Урысейм ис 
лъэпкъхэм я V лъэпкъ литературэ 
фестивалымрэ. Ди республикэм 
и цIэкIэ тхылъ выставкэм хэтащ 
 Котляровхэ Викторрэ Ма риерэ. 
Илъэсым и литературэ зэ хыхьэ 
 нэхъыщхьэм зыкъыщигъэлъэ-
гъуащ (мы гъэм ещанэу) «Горян-
ка» газетым и редактор нэхъыщ-
хьэ, адыгэ усакIуэ Къаныкъуэ 
 Заринэ. 

ДУНЕЙ псом къащта, куэдым 
ефIэкI ди адыгэ фащэ екIур къы-
щылыдыкIрэ адыгэбзэр игъэбзэ-
рабзэу, къыддекIуэкI щэнхабзэ да-
хэм хьэщIэхэр хигъэгъуазэу, и пщэ-
рылъхэр ныкъусаныгъэншэу зэ-
рызэфIихымкIэ и лъэпкъэгъухэр 
игъэгушхуэу фестивалым хэта 
 Къаныкъуэ Заринэ и кIэн къикIащ 
УФ-м Лъэпкъ литературэхэм ядэ-
IэпыкъунымкIэ и программэм и Фе-
деральнэ редакцэ советым и зэIу-
щIэ щхьэпэми хэтыну.

- Лъэпкъ литературэхэм я фес-
тивалыр щIэщыгъуэ икIи зыхуэб-
гъадэ хъун щымыIэ хъуащ лъэпкъ 
щхьэхуэм и лIыкIуэу абы хэт зы 
цIыхумкIэ лъэпкъ псом я литера-
турэр, бзэр, щэнхабзэр зыхуэдэр 
къызэрыпхузэIуихымкIэ. Iуэхум хы-
хьэу, зэпсэлъэныгъэ гъэщIэгъуэн-
хэр, мастер-классхэр, лекцэхэр, 
дерсхэр, концерт гукъинэжхэр ира-
гъэкIуэкIащ, - жеIэ Къаныкъуэ За-
ринэ. - Фестивалым анэдэлъхубзэм 
ирилажьэу хэта тхакIуэхэмрэ жур-
налистхэмрэ я Iуэху бгъэды хьэ кIэ-
хэмкIэ щызэхъуэжащ, зэхуэгуапэу, 
зэлэжь проектхэмкIэ зыр адрейм 
дэIэпыкъуу зэрыщIащ. Ябгъэдэлъ 
щIэныгъэмрэ я Iуэху еплъыкIэхэм-
кIэ зэхыхьэм зэрыщызэхъуэжам и 
фIыгъэкIэ, къэралым и щIыналъэ 
псоми хэIущыIу щащIыфынущ 
лъэпкъ хэм я анэдэлъхубзэхэр 
яджын, яхъумэжын зэрыхуейр. Зэ-
IущIэм хэта цIыху жыджэрхэм я 
фIыгъэкIэ, дэтхэнэми зыхащIащ 
анэ дэлъхубзэхэр кIуэдыжмэ, лъэпкъ 
щхьэхуэхэри зэрыщымыIэнур. А 
Iуэху зэIумыбзыр зэфIэхыныр 
 къайхъулIэнырщ литературэ фес-
тивалым академическэ зэгухьэ-
ныгъэхэр, егъэджакIуэхэр, бзэ щIэ-
ныгъэлIхэр, музыкантхэр, усакIуэхэр, 
тхакIуэхэр щIызэщIигъэуIуэр. 

Литературэ фестивалыр къызэ-
рызэрагъэпэщрэ мы гъэм илъэ-

ситху ирокъу. 2017 гъэм япэу ира-
гъэжьа зэхыхьэ щхьэпэр илъэс зэ-
кIэлъыкIуэхэм Къэзан, Новгород 
Ищхъэрэ, Новосибирск, иужьрей 
илъэситIым Москва щрагъэ кIуэ-
кIащ. Коронавирусым къыхэкIыу 
 нэгъабэ ар зэпэIэщIэу ящIащ. Мы-
гъэрей фестивалым утыку къыщ-
рахьащ «Современная литература 
народов России: драматургия» ан-
тологиер. Ар зэхалъхьэн папщIэ 
щIыналъэхэм къыщызэрагъэпэща 
редакцэ совет 53-м лэжьыгъэ нэ-
хъыфIу къалъытахэр къыхахыурэ 
Москва ягъэхьащ. А Iуэхум иджыри 
пащэну, цIыхубэ IущыгъэмкIэ анто-
лие - лъэпкъ псалъэжьхэр, псын-
щIэ рыпсалъэхэр, псалъэ Iущхэр 
щызэхуэхьэсар - къыдагъэкIыну я 
мурадщ. БлэкIа илъэсхэм зэхаша 
фестивалхэм утыку къыщрахьа 
лэжьыгъэхэм ящыщщ «Современ-
ная поэзия», «Детская литература», 
«Современная проза» антологие-
хэр.

- Гухэхъуэт тхакIуэхэм я гъусэу 
 коряк таурыхъхэм къыхэщ лIы-
хъужьхэм я сурэтхэр ныбжьыщIэхэм 
зэращIым укIэлъыплъыну, нэгъуей, 
селькуп, осетин бзэхэмкIэ къызэ-
рагъэпэща мастер-классхэри удэ-
зы хьэхт. Апхуэдэу щIэщыгъуэ тщы-
хъуащ Тэтэрстаным анэдэлъхуб-
зэмрэ щэнхабзэмрэ хъумэнымкIэ 
Сабий щэнхабзэ узэщIыныгъэ 
лъэпкъ комплекс къызэрыщызэIуа-
хар, - къыддогуашэ Къаныкъуэр. - 
Анимацэ фильмхэмрэ сериалхэмрэ 
хамэбзэ зыбжанэкIэ (тэтэр, урыс, 
ма рий, мордва, чуваш, удмурт, 
 нивх) ягъэлъэгъуащ. Бурят кал-
лиграфиер тхылъ тедзапIэхэм 
къызэрыщагъэсэбэпми дыкIэлъа-
гъэплъащ, «Финн-угор комиксхэр» 
проектыр зыгъэхьэзырахэм дыIуа-
гъэщIащ. Проектым хэтахэр ди 
анэдэлъхубзэкIэ усэхэм дыкъе-
джащ. 

«Красная площадь» тхылъ фести-
валым хыхьэу, къэралым и тхылъ 
тедзапIэхэм утыку кърахьащ къы-
дагъэкIа тхылъыщIэхэр, ахэр зи Iэ-
дакъэ къыщIэкIа тхакIуэхэмрэ уса-
кIуэхэмрэ тхылъеджэхэр Iуагъэ-
щIащ, гъэлъэгъуэныгъэхэр, артист-
хэм я концертхэр, мастер-классхэр, 
нэгъуэщI зэхыхьэ гъэщIэгъуэнхэр 
къызэрагъэпэщащ. КъызэщIэп-
къуэжмэ, зэхыхьэ 500-м щIигъу 
 ирагъэкIуэкIащ икIи махуиплIым 
 къриубыдэу абы хьэщIэу цIыху мин 
50-м нэблагъэ зэхуишэсащ. Пан-
демием и шынагъуэншагъэм къи-
гъэувхэм тету, абы екIуэлIэну гукъы-
дэж зиIа цIыхухэм я бжыгъэр 
ягъэмэщIэн хуей хъуащ. 

Утыку плъыжьым щагъэува «Уры-
сейм и щIыналъэхэм я тхылъ те-
дзапIэхэр» плIанэпэ №17-м ща-
гъэлъэгъуащ Котляровхэ Викторрэ 
Мариерэ я тхылъ тедзапIэм щы-
традза тхылъыщIэхэр. Апхуэдэхэщ 
Кавказымрэ Къэбэрдей-Балъкъэ-
рымрэ ятеухуахэр, саугъэт папщIэу 
къыдагъэкIа сурэтылъэ тхылъ-аль-
бомхэр. Гуапэщ Къэбэрдей-Балъ-

къэрым и тхылъ дапхъэм фести-
валым щIэупщIэшхуэ зэрыщиIар. 

Тхылъ фестивалым и утыку нэ-
хъыщхьэм къыщыпсэлъащ Быков 
Дмитрий, Дашевская Нинэ, Драгун-
ский Денис, Служитель Григорий, 
Арбенинэ Дианэ, Толстая Татьянэ, 
Устиновэ Татьянэ, Водолазкин Алек-
сандр, Прилепин Захар, нэгъуэщI 
тхакIуэ цIэрыIуэхэр. 

- Жып телефон щыIэу сыхьэт 
къы щIэбгъэсэбэпынур зыгуэрым 
къызэрыгурымыIуэм хуэдэу, сэри 
къыз гурыIуэркъым тхылъымпIэм 
традза тхылъхэр лъэныкъуэ ебгъэ-
зу иджырей электроннэхэр къызэ-
рыхэпхынур. Сэ схуэдэхэр, тхылъым-
пIэхэр зэрагъэндзэкIмэ нэхъ къэ-
зыщтэхэр, тхылъыщIэ къыдэкIам и 
мэр зыщIэзышэну, «тхылъхэм я ду-
нейм» щыхьэщIэну зыфIэфIхэр 
куэдкIэ дынэхъыбэщ, - жиIащ фес-
тивалым хэтахэм ящыщ зым. - Нэ-
хъапэми хуэдэу, дауи, ди къэралыр 
тхылъ еджэнымкIэ пэрытыжу къы-
щIэкIынукъым, ауэ тхылъ тедзапIэ-
хэм ягъэува дапхъэхэм ятепщIыхь-
мэ, тхылъыщIэхэм, усакIуэхэмрэ 
тхакIуэхэмрэ я бжыгъэм зэрыхэ-
хъуэр нэрылъагъущ.

ЗэIущIэм хэтащ Урысейм и тхыдэ 
зэгухьэныгъэм, УФ-м и литератор-
хэм, тхылъ тедзапIэхэм, тхылъеджэ-
хэм ядэIэпыкъунымкIэ и къызэгъэ-
пэщакIуэ комитетым я унафэщI 
Нарышкин Сергейрэ УФ-м бжыгъэр 
зи лъабжьэ зыужьыныгъэмкIэ, свя-
зымрэ цIыхубэ коммуникацэхэмкIэ 
и министр Шадаев Максутрэ. Абы-
хэм зыщаплъыхьащ «История оте-
чества», «Детская и учебная лите-
ратурэ» утыкухэм. Нарышкин Сер-
гей «Подари ребёнку книгу» Iуэхур 
зи жэрдэм Къэрал библиотекэм 
 хуигъэфэщащ Урысейм и тхыдэм 
теу хуа къыдэкIыгъуэ 700-м я серти-
фикатыр, къэралым и щIыналъэ 
пхы дзахэм я къуажэ библиотекэхэм 
 хуагъэшэн папщIэ. 

Нарышкиным къыхигъэщащ 
илъэ сиблым къриубыдэу тхылъ 
фестивалыр Урысейм и тхыдэм 
щыщ зы Iыхьэ зэрыхъуар. Къэра-
лым и тхылъ зэгухьэныгъэр илъэс 
20 зэрырикъумкIэ ехъуэхъури,  УФ-м 
и Президентым къыбгъэдэкIа «Уры-
сей къэралыгъуэр гъэбыдэным 
хэлъ хьэныгъэфI зэрыхуащIам пап-
щIэ» фIыщIэ тхылъыр яритыжащ 
«Гендирекция международных 
книжных выставок и ярмарок» 
 АО-м и генеральнэ унафэщI Гель-
миз Андрейрэ УФ-м Бжыгъэр зи 
 лъабжьэ зыужьыныгъэмкIэ, свя-
зымрэ цIыхубэ коммуникацэхэмкIэ 
и министерствэм периодикэ къы-
дэкIыгъуэхэмрэ тхылъ тедзапIэ хэм-
рэ къэралыр дэIэпыкъунымкIэ и 
 департаментым и унафэщIым и 
 къуэдзэ Дзюбинская Светланэрэ. 
Апхуэдэу ягъэлъэпIащ «История 
России в стихах» урысейпсо зэхьэ-
зэхуэм щытекIуа ныбжьыщIэхэр. 

«Детская и учебная литература» 
Iыхьэм утыку къыщрахьащ тхылъ 
тедзапIи 100-м нэблагъэм къыда-

гъэкIа лэжьыгъэхэр икIи тха кIуэ-
хэмрэ сурэтыщIхэмрэ зэхыхьэ 
 гукъинэжхэр драгъэкIуэкIащ. Абы и 
утыкум щыхьэщIащ таурыхъым 
 мультфильм къызэрытращIыкIым 
къытеувыIа Норштейн Юрэ. Утыкум 
кърихьэлIа ныбжьыщIэхэм щаху-
тепсэлъыхьащ фэнтези жанрым. 
Гаглоев Евгений, Кащеев Глеб, 
Рыль ских Германрэ Тамарэрэ я 
тхылъыщIэхэри абдеж щагъэлъэ-
гъуащ. 

Класс нэхъыжьхэм щеджэхэм я 
«Класс» урысейпсо литературэ 
 зэпеуэм пашэ щыхъуахэри ща-
гъэнэIуащ фестивалым. Абы хыхьэу 
къэралым и щIыналъэхэм къаб-
гъэдэкIыу зэхьэзэхуэм ягъэхьа 
лэжьыгъэ 12500-м. Абы ящыщу 
 90-м къеджащ къэпщытакIуэ гупым 
хэт тхакIуэхэу Кучерская Марие, 
Степ новэ Маринэ, Олейников Алек-
сей, Швец Олег сымэ. Къищы нэ-
мы щIауэ, абы щагъэлъэпIащ уса-
кIуэ, тхакIуэ ныбжьыщIэхэм хухаха 
«Лицей» литературэ саугъэтыр зы-
хуагъэфэщахэр. 

Лъэпкъ литературэхэм я фести-
валым и кIэух концертыр мэкъуауэ-
гъуэм и 19-м и пщыхьэщхьэм  Утыку 
плъыжьым щекIуэкIащ. Проектыр 
къызэрагъэпэщащ скрипачкэ Ре -
вич Еленэрэ опернэ продюсер Ку-
харенкэ Ильярэ. Абы хыхьэу, Пуш-
кин Александр и «Евгений Онегин» 
романым щыщ пычыгъуэ (Татьянэ 
и письмом) я анэдэлъхубзэмкIэ 
 къеджащ Къаныкъуэ Заринэ, чуваш 
усакIуэ Петровэ Мальвинэ, бурят 
усакIуэ Банаевэ Аннэ сымэ. 

Мэкъуауэгъуэм и 20-р Пушкин 
Александр и махуэу фестивалым 
щагъэуври, усакIуэшхуэр къызэ-
ралъ хурэ илъэс 222-рэ зэрырикъур 
программэ щIэщыгъуэкIэ ягъэ лъэ-
пIащ. Пушкиным и цIэр зезыхьэ 
 музейхэмрэ музей-заповедникхэм-
рэ  ягъэ хьэзыра программэ хьэ лэ-
мэтхэр зэпэIэщIэу ягъэлъэгъуащ. 

Урысейм и лъэпкъ литературэхэм 
я фестивалым и къызэгъэпэща-
кIуэхэм къыхагъэщащ ди къэралым 
лъэпкъи 180-м щIигъу зэрыщыпсэур 
икIи языныкъуэхэр зэрымащIэр, 
 адрейхэр кIуэдыжынкIэ шынагъуэ 
зэрыщыIэр. Дауэ мыхъуми, дэтхэнэ 
зы лъэпкъми бзэ, щэнхабзэ, хабзэ 
дахэхэр къыдокIуэкI. Зэхыхьэр 
къыхэ зылъхьахэм илъэс ебланэ хъ-
уауэ къыпащэ я мурад нэхъыщхьэр 
- лъэпкъхэр нэхъыфIу зэрагъэ цIыху-
ныр, зэрагъэщIэныр, лъэпкъ ма-
щIэхэм я анэдэлъхубзэр мыкIуэ-
дыжын, литературэм зрагъэужьын 
папщIэ ядэIэпыкъуныр - зрагъэ-
хъулIэн папщIэ. 

Тхылъ, литературэ фестивалхэр 
ягъэдэхащ Тувам и «дыщэ макъ» 
Тюлюш Радик, Адыгэ Республикэм 
щыщхэу Нэгъуей Заур, Нэгъэро къуэ 
Къазбэч, Ташу Аслъэн сымэ адыгэ 
макъамэмкIэ я ансамблым, балъ-
къэр уэрэджыIакIуэ Бапинаев За-
риф, якут усакIуэ, IуэрыIуатэдж, 
хип-хоп уэрэдхэр зыгъэзащIэ Воро-
гушин Дорхоон Дохсун, башкир хип-
хоп уэрэдхэр зыгъэзащIэ Ямалов 
Тимур сымэ, нэгъуэщIхэми. Абы 
зрагъэхьэлIащ политолог, публи-
цист, тхакIуэ, артист цIэрыIуэхэм, 
Къэбэрдей-Балъкъэрым икIахэу 
Москва щыпсэу, щылажьэ ди лъэп-
къэгъухэм, литературэм, тхы дэм, 
щIы налъэхэм я щIыпIэ дахэхэм ди-
хьэххэм. 

ТЕКIУЖЬ Заретэ.

Анэдэлъхубзэр  Москва  щагъэIу,
тхылъыщIэхэр  щагъэлъагъуэ

Мейкъуапэ къыщыхэжаныкIахэр

Фигу къэдгъэкIыжынщи, Сатушы Ма-
динэ фIыуэ зэ хэзымыххэм я деж Уры -
сейм и чемпионщ. Иджы ар узыншэ 
дыдэхэм хуэфэщэну япэщIэтащ. 

Багъы Идаррэ Сатушы Мадинэрэ и 
гъэсэнхэщ тренер гъуэзэджэ Ахъмэт 
Амир.

ЖЫЛАСЭ Замир.

ГъэпцIакIуэхэм
щахъумэ

Бахъсэн районым и поли-
цейхэм пащэ IT-технологиер 
къагъэсэбэпу зэрахьэ щIэп-
хъаджагъэхэм цIыхухэр пэ Iэ-
щIэ щIыным теухуа лэжьы-
гъэм.

МВД-м и «Бахъсэн» къудамэм 
балигъ мыхъуахэм я IуэхухэмкIэ 
и IэнатIэм и лэжьакIуэхэр щы-
Iащ цIыхухэр нэхъыбэу щызэхуэс 
щIыпIэхэм: стадионым, сату 
щIапIэхэм, банк къудамэхэм 
икIи районым щыпсэухэм ягу 
къагъэкIыжащ щIэуэ къэунэхуа, 
зызыубгъуа щIэпхъаджагъэр - 

банк счётхэм ахъшэ ирады-
гъукIыным епхауэ къагъэсэбэп 
Iэмалхэр. 

Инспекторхэм цIыхухэр къыху-
раджащ финанс IуэхущIапIэ 
зэмылIэужьыгъуэхэм, хабзэ-
хъумэ IэнатIэхэм я лэжьакIуэу 
жызыIэ ямыцIыхухэм щепса-
лъэкIэ набдзэгубдзаплъэу щы-
тыну, сакъыну, я банк картэхэм 
я номерхэмрэ пин-кодхэмрэ 
щыгъуазэ ямыщIыну, ямы-
цIыхухэм я лъэIукIэ банкомат-
хэр къамыгъэсэбэпыну. 

Хабзэм и плъырхэм цIыхухэм 
хуагуэшащ гъэпцIакIуэхэм я лей 
къатемыхьэным зэрызыща-
хъумэнум щызыгъэгъуазэ бук-
летхэр.

ДЫГУЛЫБГЪУ Жантинэ.

ФутболФестивалхэр

Тхэквондо

«Кавказ» федеральнэ гъуэ-
гум и Р-217-нэ Iыхьэм щыщу 
Налшык къыхуэкIуэ километр 
13-мрэ А-158-нэм  хыхьэу Iуащ-
хьэмахуэ и зыгъэпсэхупIэ 
щIыпIэхэм екIуалIэ гъуэгумрэ 
зыхуей хуагъазэ.

«КАВКАЗ» гъуэгу управленэ 
къэрал IуэхущIапIэм и лэ-
жьакIуэхэм Дыгулыбгъуейрэ 
Шэджэм ЕтIуанэмрэ яку дэлъ 
километри 5,5-м узыщрихьэлIэ 
 ныкъусаныгъэхэр «Сларри-
Сил» мардэщIэм тету ягъэ зэ-
кIуэжащ. Щабэ дыдэу хьэжа 
мы вэкIэщхъымрэ битум эмуль-
сэ ткIуаткIуэмрэ зэхэлъу зыт-
рагъэжыхь гъуэгур илъэс куэд-
кIэ къэхъеинукъым, щтыры-
гъумкIи шынагъуэншэщ.

Мы гъэм и щэкIуэгъуэ мазэм 
и кIэм нэсыху апхуэдэ лэжьы-
гъэ щекIуэкIынущ Прохладнэ - 
Бахъсэн - Эльбрус гъуэгухэм, 
Жанхъуэтекъуэ къы щыщIэдза-
уэ Бедыкъ къуажэкIэм нэсыху. 

ШЭРЭДЖ Дисэ.

Iуэхум пащэ

КъБР-м  щыIэ  МВД-м  къет

«Горянка» газетым и редактор нэхъыщхьэ, усакIуэ Къаны-
къуэ Заринэ ди республикэр фестивалым щегъэлъагъуэ.

Сатушы Мадинэ


